
Ахыры  2-чи бетдеди. 

 Тюбешиуле

12 бет

«Сабийни сюйсенг, 
аны башын да ол 
заманда сылайса»

4 бет

Сайлауланы бардыргъан Ара айырыу 
комиссиягъа эм айырыу участкалада 
къоркъуусузлукъ эм ырысхы техника 
жаны бла жалчытханлагъа жюрек ыра-
зылыгъымы билдиргенме.

Къол кётюрюу тохташдырылгъан 
мардалагъа кёре къуралыулу эм тыйгъ-
ычла болмай бардырылгъанды.

Къабарты-Малкъарда жашагъан-
ла биягъыча кеслерини инсанлыкъ 

борчларын тири толтургъанларын, 
аны бла бирге уа Президентибиз 
Владимир Путин жанлы болгъанын 
да кёргюзтгендиле.

Жюрегими теренинден айыры-
улагъа къатышхан хар инсаннга 
ыразылыгъымы билдиреме. Битеу 
барыгъызгъа да мындан ары туугъан 
республикагъыз эм саулай Россей 
ючюн да жетишим тежейме, деп ай-
тылады билдириуде. 

Айырыулагъа къатышханлагъа ыразылыгъын билдиргенди

КъМР-ни Башчысы Казбек Коков республиканы айырыу комис-
сиясыны келечилери бла тюбешгенди. Ала Россей Федерацияны 
Къырал Думасына эм жер-жерли самоуправление органлагъа 
депутатланы айырыугъа къатышхандыла, деп билдириледи ре-
спубликаны оноучусуну MAX-да каналында.

Тюнене Нальчикде Жаш тёлюню юйюнде 
«Адамны психика жаны бла саулугъуну эм 
осал къылыкъланы багъыуну шёндюгю 
мадарлары» темагъа регионла аралы илму-
практика конференция бардырылгъанды.  

Анга къатышханланы КъМР-ни Башчы-
сы Казбек Коков алгъышлагъанды. 

Ол республикада ахыр кезиуде магъана-
лы илму жыйылыула, форумла терк-терк 
бардырылгъанларын белгилеп, аланы 
башламчыларына ыразылыгъын айтханды.    

-Мени, регионну оноучусунча, быллай 
ишле къууандырадыла. Илму жыйылыула 
медиклеге билимлерин игилендирирге, 
сынаула бла алышыныргъа онг бередиле. 
Битеу бу мадарла уа къыралыбызда страте-
гиялы борчланы тамамлаугъа бурулупдула 
– халкъны саулугъун сакъларгъа, адамла-
рыбызны жашау ёмюрлерин узайтыргъа,-
дегенди регионну оноучусу. 

 Казбек Валерьевич адамны психика 
жаны бла саулугъун сакълауну магъанасы 
шёндюгю заманда бютюнда ёсгенин черт-
генди. Ол психиатрияны бла наркологияны 
байламлыкъларын чертип, бу сфералада 
профессионал даражада ушакъ бардырыу 
халкъны багъыуну бютюнда игилендирирге 
себеп этеригин айтханды. 

- Бюгюнлюкде адамны психика саулугъу   
битеу миллет сорууду. Профилактика 
жумушлагъа эс бурулады, кемчиликлени 
башланнган кезиуде ачыкъларгъа онгла 
къураладыла, жамауатда медицинаны бу 
бёлюмюне кёз къарам иги жанына тюр-
леннгенин кёребиз. Ол а Россейни Саулукъ 
сакълау министерствосуну эмда сизни, 
ишигизни профессионалларыны,  хайырын-
данды, - дегенди.

Шёндюгюча жукъгъан ауруула кенг жай-
ылгъан, къаугъала баргъан, информация 
кёбейген, цифралы технологияла айныгъан 
заманда  депрессия ёседи, бютюнда жаш 
тёлюню арасында. Аны ючюн а илму-прак-
тика медицина бу чакъырылыулагъа жуу-
апны хазырларгъа кереклисин чертгенди 
Казбек Коков.   

Жыйылыу 

«Адамны
саулугъу битеу 
миллет сорууду» 

КъМР-ни Башчысы Казбек Коков 
Россей Федерацияны Къоруулау 
министерствосуну Ара спорт клубуну 
оноучусу Артём Громов бла ишчи тю-
бешиу бардыргъанды. Аны юсюнден 
республиканы оноучусуну MAX-да 
каналы билдиреди.

- Биз ЦСКА клуб бла спорт жаны 
бла, энчи алып айтханда уа, таулагъа, 
тёшлеге ёрлеу бла байламлыкъны тох-
тамагъанлай бардыргъанлай турабыз.

Быйыл февральда Аскерни ара 
спорт клубуну аты республиканы же-
ринде болгъан Баш Кавказ тауланы 
бир тёппесине аталгъанды. Ол жаны 
бла тийишли бегимге РФ-ни Прави-
тельствосуну Председатели Михаил 
Мишустин къол салгъан эди.

ЦСКА тёппени бийиклиги 3721 метр 
болады. Ол башланнган жерде, белгили 
клубну 100-жыллыгъына жоралап, жаяу 
жюрюген экология жолчукъ ачылгъанды. 

Тауда уа альпинистле жюрюген 
маршрут ачылгъанды, алайда тауну 
башына чыкъгъанланы эсепге алгъан 
амал да къуралгъанды. Анга кёре 
биринчи эки ыйыкъны ичинде ол тий-
реледе 260 адам болгъанды. 

Июнь айда Минги тауну этеклерин-
де РФ-ни Сауутланнган кючлерини 
«Россейни къаялары, Эльбрус-2026» 
деген чемпионат бардырылгъанды. 
Андан сора да, 22 августда, Рос-
сейни къырал байрагъыны кюнюне 
жоралап, аскерчиле ЦСКА тёппе-
ге чыкъгъандыла. Аны къауумуна 
Россей Федерацияны Къоруулау 
министерствосуну федерал автоном 
учреждениясыны «Аскерни ара спорт 
клубуну» аскерчилери бла аскер 
башчыла, фехтованиядан Олимпи-
алы чемпион, Россейни регбиден 
федерациясыны вице-президенти 
эм Россейни къаялагъа ёрлеу жаны 

бла федерациясыны президенти  
киргендиле.

Бюгюн сагъынылгъан клубну келе-
чилери Къабарты-Малкъаргъа келип, 
патриот жаны бла магъаналы жумуш-
ну тамамларгъа болушлукъ этилгени 
ючюн жюрек ыразылыкъларын айт-
хандыла. РФ-ни къоруулау министри-
ни орунбасары Юнусбек Евкуровну 
алгъышлау къагъыты эм РФ-ни Къо-
руулау министерствосуну «Аскерни ара 
спорт клубуна 100 жыл» деген майдалы 
бла да саугъаланнгандыла.  

Артём Валерьевичге, республи-
кагъа келип, мында спортну, аль-
пинизмни, туризмни айнытыугъа эм 
кёпле сюйген ЦСКА клубну андан да 
белгили этерге уллу къыйын салгъа-
ны ючюн ыразылыгъымы билдир-
генме. Мындан ары да проектлени 
биригип бардыра турлукъбуз, деп 
айтылады билдириуде.

Байламлыкъла кючленирикдиле

Ариулукъ, 
кертилик эмда 
ниет тазалыкъ

Ахыры.  Аллы 1-чи бетдеди. 

 Кенгешле Эсепле 

 Эл мюлк 

КъМР-ни Башчысы Казбек Коков Россей 
Федерацияда экономиканы энчи бёлюмле-
рин тутхучлу ишлетиуге мадарла къурау бла 
байламлы правительстволу комиссияны 
кезиулю ишине видеоконференция амал 
бла къатышханды. Жыйылыуну РФ-ни Пра-
вительствосуну Председателини биринчи 
орунбасары Денис Мантуров, вице-пре-
мьерле Александр Новак бла Марат Хус-
нуллин бардыргъандыла, деп билдиргенди 
республиканы оноучусу MAX-да каналда.

Кенгешде жашау журт-коммунал мюлк 
бёлюмге кирген биригиулени къыш кези-
уге хазырлыкълары, ол санда электро-
энергетика бёлюмге кирген объектле 

2026-2027 жыллада кюз-къыш кезиуледе 
къалай ишлериклерин сюзгендиле.

Андан сора да, жыйылыуда федерал 
эм регион оноучула ишлерин къаты бай-
ламлыкъда бардырыргъа, электрокюч 
эм отлукъ бла жалчытыуда къыстырыкъ 
материалланы да иги кесек къураргъа 
кереклиси айтылгъанды. 

Уллу энергетика компанияланы баш-
чылары кенгешге къатышханлагъа кюз-
къыш кезиуде электрокюч бла жалчытхан 
объектле тыйгъычсыз ишлерча къаллай 
мадарла этгенлерини эм андан ары да 
къаллай ишлени тамамларыкъларыны 
юсюнден билдиргендиле. 

Жылыу берген кезиу жууукълаша 
келгени себепли Къабарты-Малкъарда 
аварияла болгъан кезиуде хайырланырча 
энергетика бёлюмде иги кесек къысты-
рыкъ материалла жыйышдырылгъанды-
ла, къошакъ халда керекли оборудование  
да мажарылгъанды.

Саулайда республикада аварияланы 
мычымай кетерген746 специалистден 
жыйылгъан бригадала къуралгъандыла. 
Бюгюнлюкде аланы къолларында 247 
энчи техника барды, дагъыда ишге жа-
рарыкъ материалла эм оборудование бла 
да жалчытылыныпдыла, деп айтылады 
билдириуде.

Шимал-Кавказ федерал округда за-
консуз бардырылгъан финанс операци-
ялагъа къажау ведомствола аралы ишчи 
къауумну жыйылыуу бардырылгъанды. 
Ол видеосвязь амалны болушлугъу бла 
къуралгъанды.

Аны РФ-ни Президентини СКФО-да 
толу эркинликли келечиси Юрий Чайка 
бардыргъанды. Аны ишине КъМР-ни 
Башчысы Казбек Коков да къатышханды, 

деп билдириледи аны МАХ-да каналында. 
 Полпред регионда тюрлю-тюрлю 

проектле бла программала  тамамланн-
ганларын, аланы жашауда бардырыугъа 
бюджетден ахча бёлюннгенин чертгенди. 
Бюджет инсанланы жашау болумла-
рын, къолайлыкъларын игилендириуге 
бёлюннген ахчаны аяулу, керекли жу-
мушлагъа къоратыуну магъанасыны 
юсюнден айтханды ол.  

 Жыйылыуда федерал эм регион 
даражалы контроль-надзор органланы 
келечилери сёлешгендиле.  

Росфинмониторингни СКФО-да реги-
онла аралы управлениясыны башчысы 
Алексей Русин а аманлыкъла этилип 
тюшген ахчаны законлу халгъа чыгъары-
угъа къажау мадарланы, аллай файданы 
къыралны казнасына ётдюрюуню юсле-
ринден билдиргенди. 

- Медицинаны онглары бла чырмаусуз 
хайырланырча мадарла къурау, психи-
атрланы хазырлау, шёндюгю технологи-
яланы сингдириу магъаналыдыла. Был-
лай тюбешиуле уа оюмланы айтыргъа, 
сынаула бла алышыныргъа, соруулагъа 
жууапла табаргъа онг бередиле, - деген-
ди Казбек Коков эмда конференцияны 
къурагъанлагъа эм анга къатышханлагъа 
ыразылыгъын айтханды.

КъМР-ни саулукъ сакълау министри 
Рустам Калибатов да сёлешгенди. Ол 
къыралда эмда Къабарты-Малкъарда 
психиатрияны бла наркологияны айны-
тыугъа эс бурулгъанын, инфраструктура 
тюрленнгенин, КъМР-де Психиатрияны 
бла наркологияны клиника арасында   
жангыртыу ишле бардырылгъанларын, 
ырысхы-техника базалары игиленнгенле-
рин чертгенди.

- Бюгюнлюкде психиатрия эм  нарколо-
гия служба бирикдирилгенди, районлада 
бла поликлиникалада кабинетле да  кли-
никаны бойсунуууна  берилгендиле. Ол 
а медицинаны бу эки бёлюмю бир бири 
бла байламлы болгъанларын кёргюзтеди, 
- дегенди министр.

Рустам Михайлович медицина факуль-
тетде окъугъан жаш адамла психиатрия 
усталыкъны сайлап башлагъанларын иги 
шартха санагъанды. Ол къыралны башха 
регионларында бу службала къалай къу-
ралгъанлары бла шагъырей болгъанын, 

алада кёрген кёп жангычылыкъланы 
бизде сингдирирге жарагъанын да белги-
легенди. Сёзюню ахырында ол, конферен-
циягъа келгенлеге ыразылыгъын айтып, 
хайырлы ишлерге тежегенди. 

Илму жыйылыуну къонакъларына 
концерт программа да хазырланнганды. 
Белгили жырчыла Текуланы Амырбий бла 
Султан Хажироко эмда «Терские казаки» 
ансамбльни артистлери айтхан жырлагъа 
жыйылгъанла къарсла бла тюбегендиле.

Конференция уа къууанчлы халда ачы-
лыудан сора, секциялагъа юлешинип, 

ишин андан ары бардыргъанды. Психи-
атрияны бла наркологияны бирикдирген 
илму жыйылыу республикада биринчи 
кере къуралгъанын белгилерчады. Анга 
Россейни регионларындан, ол санда Мо-
сквадан, Санкт-Петербургдан, Ростовдан, 
Донецк Халкъ Республикадан эмда Бело-
руссиядан бла Къазахстандан психиатрия 
эм наркология жаны  бла белгили алимле 
жыйылгъандыла. Аны бла бирге форумну 
баргъанына онлайн халда къараргъа онг 
болгъанды. 

ТИКАЛАНЫ Фатима. 

Бу кюнледе Минеральные Воды шахар-
да «Минводы Экспо» кёрмюч арада, тыш 
къыралланы келечилери да къатышып, 
«Тюз ауузланыу - узакъ ёмюрлюкге жол» 
деген биринчи битеуроссей конгресс ишин 
башлагъанды. Аны РФ-ни саулукъ сакъ-
лау министри Михаил Мурашко ачханды. 
Анга КъМР-ни саулукъ сакълау министри 

Рустам Калибатовну башчылыгъында ре-
спубликаны ишчи къаууму да къатышады.  

Эсге сала айтсакъ, конгресс РФ-ни Са-
улукъ сакълау министерствосу бла Став-
рополь крайны Правительствосуну баш-
ламчылыкълары бла бардырылады. Ол 
белгили алимлени, клиникалы врачланы, 
нутрициология жаны бла специалистлени, 

санатор-курорт бёлюмню эм бизнесни 
келечилерин бирге жыйгъан не жаны бла 
да къыйматлы эм аламат жерди. 

 Къабарты-Малкъарны атындан дара-
жалы жыйылыугъа республиканы Саулукъ 
сакълау министерствосуну санатор-ку-
рорт багъыу жаны бла штатдан тышында 
специалистлери, терапевтле, диетологла 
эм башхала да баргъандыла. Мында 
жерлешлерибиз башха регионладан 
коллегаларыны сынамлары бла шагъы-
рейленирге, кеслерини жетишимлерин да 
ачыкъларгъа онг табарыкъдыла. 

Ишчи программаны ёзеги аш-сууну 
саулукъгъа себеплиги бла байламлы 
боллукъду. Аны чеклеринде саусузгъа 
жетишимли багъарча, бюгюнлюкде 
хайырланылгъан жангы эм сынамлы 
амалла, ол санда диетотерапия эм са-
натор-курорт учреждениялада онгла да 
сюзюллюкдюле. 

Андан сора да, конгрессге къатыш-
ханла Къабарты-Малкъарда белгили 
медицина учрежденияланы ишлери бла 
шагъырейленирге онг табарыкъдыла. 
Аны кезиуюнде арада саулукъ сакълау эм 
санатор-курорт жаны бла байламлыкъла 
жюрютюлюрча келишимле этиллигине да 
уллу ышаныулукъ барды. 

МАГОМЕТЛАНЫ Сулейман. 

Медицина

Дарман салдырыуну 
кезиую жетгенди

Къабарты-Малкъарда халкъгъа гриппден 
къажау вакцинация этиу иш башланнганды. 
Республикагъа вакциналадан 192,5 минг 
доза келтирилгенди.

Иммунизацияны республиканы саулайда 
жамауатыны 60 проценти ётерикди деп 
сакъланады. Вакцинация инсан белги-
леннген поликлиникалада эмда къошакъ 
халлы прививка пунктлада этилликди. Эм 
алгъа прививканы къоркъуулу къауумладан 
инсанла салдырыргъа тийишлидиле – аба-
данла, кёпге созулгъан ауруулары болгъанла, 
ауурлукълары болгъан тиширыула, сабийле, 
дагъыда медицина эмда билим бериу мах-
кемелени ишчилери, улоуда эмда жумушла 
тапдырыу жаны бла уруннганла. 

Дарман салдырыуну эм ахшы кезиуюне 
специалистле сентябрь-ноябрьни санай-
дыла. Прививкадан сора иммунитет эки-юч 
ыйыкъны кезиуюне къуралады эмда эпиде-
миялы кезиуню узунуна сакъланады.

«Адамны саулугъу битеу миллет сорууду» 

Бюджет ахчаны къоратылыууна – энчи эс

Къыш кезиуге хазырлыкъны тинтгендиле

КъМР-ни Айырыу комиссиясы РФ-ни 
Федерал Жыйылыууну Къырал Думасыны 
9-чу чакъырылыууну депутатларын сайлауну 
эсеплерин ачыкъ этгенди. Алагъа  кёре  17-
чи номерли бир мандатлы айырыу округдан  
РФ-ни Федерал Жыйылыууну Къырал Ду-
масыны 9-чу чакъырылыууну депутатына 
Адальби Шхагошев сайланнганды. 

Адальби Люлевич 1967 жылда 6 июньда  
Лескен районну Хатуей элинде туугъанды.  
2002 жылда Россей Федерацияны Пре-
зидентинде Россейни къырал службасыны 
академиясын бошагъанды. РФ-ни Федерал 
Жыйылыууну Къырал Думасыны депута-
тыды, Къоркъуусузлукъ эм коррупциягъа 
къажау комитетге киреди. 

«Единая Россия» Битеуроссей поли-
тика партияны келечисиди, депутатха 
да  андан кёргюзтюлгенди. 

Жамауатны 
ышаныулугъун тас этмей

Сынам 

Тюз ауузланыу – узакъ ёмюрге жол

КъМР-ни Эл мюлк министерствосундан 
билдиргенлерича, быйыл республиканы 
консерва заводлары тузланнган бады-
ражанладан 8,6 миллион чакълы банка 
хазырлагъандыла. Ол, былтыр бу заман 
бла тенглешдиргенде, 18 процентге кёпдю. 

Къабарты-Малкъарда чыгъарылгъан 
аллай продукция бюгюнлюкде кёп жерледе 
белгилиди. Республиканы заводлары аны 
кеслерини эм къыралда кенг  белгили пред-
приятияланы атлары бла чыгъарадыла.

Саулай алып айтханда, консервала 
хазырлау жаны бла республика арт юч 
жылда Шимал-Кавказ федерал округда 
биринчи жерни алады. Алай бла республика 
СКФО-да тахта кёгетледен, жемишледен 
эм наныкъладан консерва продукцияны 
90 процентин жарашдырады. Къыралда 
окъуна консерваланы 14 проценти бизни 
регионда чыгъарылады.

Чёплеуню тирлиги асламды
Прохладна эм Терк районлада жерчи-

ликде уруннганла чёплеуню оруп баш-
лагъандыла. Муниципалитетлени эл мюлк 
управленияларындан билдиргенлерине 
кёре, быйыл ол 17 минг чакълы гектарда 
битеди. Былтыргъы кёрюмдю бла тен-
глешдиргенде, сабанланы ёлчеми хазна 
тюрленмегенди.

Бизни республикада чёплеу асламысын-
да Прохладна, Басхан, Зольск, Май эмда 
Терк районлада ёседи. Тийишли сабанланы 
бешден биринден къалгъаны  аладады.

Былтыр битеу да 34,8 минг тонна чёплеу 
жыйылгъанды. Ол санда 23,8 мингин элчи 
мюлкле эмда энчи предпринимательле, 
9,2 минг тоннаны организацияла, къал-
гъанын а иели мюлкле жалчытхандыла.

Бадыражанладан 
иги кесек консерва

 Пресс-конференция

ПарламентПрофильли комитетни башчысы 
Михаил Афашагов законла жараш-
дырыуну эм контроль-аналитика ишни 
юслеринден тынгылы билдиргенди.

Аны айтханына кёре, белгиленнген ке-
зиуде республиканы законла чыгъарыучу 
органы комитетни жууаплылыгъында 
болгъан соруула бла байламлы 25 за-
конну къабыл кёргенди. Аланы асламы 
бюджетни жарашдырыу, республиканы 
финанс ышаннгылылыгъын жалчытыу, 
КъМР-ни законларын федерал доку-
ментле бла келишдириу бла байламлы 
болгъандыла. 

Парламентни 11 бегими хазырланнган-
ды, комитетни 34 жыйылыуу бардырыл-
гъанды, алада 272 соруу сюзюлгенди. 
Субъектледен келген 12 законодательный 
башламчылыкъ тинтилгенди, аладан 
онусуна тутхучлукъ этилгенди. Федерал 
законланы проектлерине беш эсгертиу 
хазырланнганды. 

Республикалы бюджетни хазырлауну 
ачыкълыгъын жалчытыуну чеклеринде 
тёрт жамауат тынгылаула къуралгъан-
дыла.   

- Бу жаны бла биз къыралда алчыланы 
санындабыз, аны РФ-ни Финансла ми-
нистерствосу да кёп кере белгилегенди,- 
дегенди Михаил Афашагов. 

Комитетни келечилери профильли 
министерстволаны бла ведомстволаны 
коллегияларына, республиканы бюд-
жетин файдала бла толтуруу жаны бла 
комиссияны къауумуна киредиле. 

Докладда республиканы бюджетин 
къабыл кёрюу эм аны толтурулгъанын 
тинтиу ишге энчи эс бурулгъанды. Коми-
тетни башчысы республиканы толтуруучу 
власть органлары бла хайырлы байлам-
лыкъла къуралгъанларын белгилегенди. 

Комитетни  жыйылыуларында  баш 
финанс документге хазырланнган тю-
зетиулени эм эсгертиулени хайырындан 
2025 жылда республиканы казнасын 1 
миллиард сомгъа кёбейтирге онг чыкъ-
гъанын чертгенди ол. 

Энчи аскер операциягъа къатышхан-
лагъа эм аланы юйюрлерине къырал 
себепликни соруулары артыкъда магъа-
налылай къаладыла. Финанс эм социал 
жаны бла кёп тюрлю жумуш толтурулады. 
Хар жыл сайын бу жумушлагъа 5 милли-
ард сом бёлюнеди. Аны бла бирге СВО-
гъа къатышханлагъа бла аланы юйюр-
лерине льготала да тохташдырыладыла.

Михаил Галимович  КъМР-ни  Башчысы 
кёргюзтген законланы 80 проценти ко-
митетни жууаплылыгъына киргенлерин  
энчи чертгенди. 

Дагъыда комитет Борчлу халда ме-
дицина страхованияны жер-жерли 
фондуну бюджетини проектин тинтирге 
жууаплыды. КъМР-ни Контроль-эсепле-
учю палатасы бардыргъан тинтиулени 
эсеплерин да тинтеди: депутатланы 
сорууларына тынгылы соруула береди. 

Парламент КСП-ны ишини тизмесин 
къураугъа къатышады, депутатланы 
башламчылыкълары бла анга къошул-
гъан жууапла биринчилени арасында 
тамамланадыла. 

 - Комитет республиканы финанс по-
литикасын бийик  даражада бардырыр, 
къоранчланы эм файдаланы къурал-
гъанларын жалчытыр, инсаларыбызны 
къолайлыкъларын игилендириуге бу-
рулгъан жумушланы  тамамлар ючюн 
къолдан келгенни этерикди,-дегенди 
сёзюню ахырында Михаил Афашагов. 

Татьяна Егорова комитетни тирили-
гин белгилегенди эм республиканы 
баш финанс документи къуралгъанда, 
КъМР-ни Парламентине битеу тийишли 
документле заманында эм бюджет за-
конла сакъланып берилгенлерин айт-
ханды. Законла чыгъарыучу органны 
башчысы комитетни Контроль-эсепле-
учю палата бла байламлыкъларыны 
хайырлылыкъларын да чертгенди.  

«Комитетни сагъаты» президиумну 
эсгертиулерин къабыл кёрюу бла бо-
шалгъанды. 

***
  Президиумну жыйылыуунда депутат-

ла «Айырыуланы эм референдумланы 
юслеринден республикалы законлагъа 
тюзетиуле кийириуню юсюнден» эм 
«Къабарты-Малкъар Республиканы 
акъылбалыкъ болмагъанлагъа осуй-
лукъ этиу, ёксюз эм къарар адамла-
ры болмагъан сабийлени, ёксюз эм 
къарар адамлары болмагъанланы 
къауумундан инсанланы жашау журт-
ла бла жалчытыуну юсюнден законлу 
эркинликлерин сакълау жаны бла  
бир-бир къырал борчларын муниципал 
районланы бла шахар округланы жер-
жерли самоуправление органларына 
бериуню тохтатыуну юсюнден эмда 
республиканы бир-бир законларына 
тюрлениуле кийириуню юсюнден, 
«Къабарты-Малкъар Республиканы 

акъылбалыкъ болмагъанлагъа осуй-
лукъ этиу жаны бла къырал борчлары-
ны бир кесегин муниципал районланы 
бла шахар округланы жер-жерли са-
моуправление органларына бериуню 
юсюнден» республикалы закон кючюн 
тас этгенин тохташдырыуну юсюнден»  
республикалы законланы проектлерине 
къаралгъанды. 

 Законопроектле сейирлери болгъан 
органлагъа эсгертиуле бла тюзетиуле 
хазырларгъа берилгендиле. 

Парламентарийле РФ-ни инсанлары-
ны бир жерден башхасына кёчерге, къы-
ралны ичинде тохтаргъа эм жашаргъа 
сюйген жерлерин сайларгъа эркинли-
клерини, РФ-ни ич ишле органларыны 
къуллукъчуларыны социал гарантияла-
ны, РФ-де гитче эм орталыкъ бизнесни 
айнытыуну, инсанланы къоруулауну, 
пенсияны страховой бёлюмюню, РФ-
де архив ишни юслеринден федерал 
законланы проектлерин тинтгендиле. 

«Тюрлю-тюрлю соруула» бёлюмде 
Жамаут къоркъуусузлукъ эм коррупци-
ягъа къажау комитетни башчысы Ми-
хаил Кривко РФ-ни Аманлыкъчыланы 
терсликлерине жолукъдуруу федерал 
службасыны КъМР-де Управлениясыны  
2025 жылда ишини эсеплерин пре-
зидиумну жыйылыуунда  сюзгенден 
сора чыгъарылгъан эсгертиуле къалай 
толтурулгъанларын билдиргенди.   

Депутатла жер-жерли самоуправле-
ние органланы къуллукъчуларын эмда 
В.М.Коков атлы Къабарты-Малкъар 
къырал аграр университетни келечи-
лерин КъМР-ни Парламентини Сыйлы 
грамотасы бла саугъаларгъа оноу 
этгендиле. 

Президиумну жыйылыуунда КъМР-ни 
Парламентини депутатлары эм Аппа-
ратыны келечилери Санкт-Петербургну 
Законла чыгъарыучу жыйылыууну са-
угъалары бла белгиленнгендиле. 

 Парламентле аралы байламлыкъ-
ланы кючлеуге салгъан къыйынлары, 
Санкт-Петербургну Законла чыгъарыу-
чу жыйылыууну 7-чи чакъырылыуу бла 
бирге ишлегенлери ючюн Парламентни 
башчысы Татьяна Егорова эм  аны 
орунбасарлары Жанатайланы Салим  
бла Мурат Карданов Сыйлы грамотала 
бла саугъаланнгандыла. 

Санкт-Петербургну Законла чыгъары-
учу жыйылыууну Башчысы  Александр  
Бельскийни Ыразылыгъы бла Билим 
бериу, илму, физический культура, 
спорт эм жаш тёлюню ишлери жаны 
бла комитетни башчысы  Нина Емузо-
ва, депутатла  Фатимат Амшокова эм  
Мечукаланы Алийхан, КъМР-ни Пар-
ламентини секретариатыны таматасы 
Заурбек  Ципинов белгиленнгендиле. 
КъМР-ни Парламентини тамата кен-
гешчиси Наталья Фокичева Ыразы-
лыкъ письмо бла саугъаланнганды. 

Комитетни ахыр эки 
жылда иши сюзюлгенди

КъМР-ни Парламентини башчысы Татьяна Егорова законла чыгъа-
рыучу органны президиумуну кезиулю жыйылыуун бардыргъанды. 
«Комитетни сагъатыны» чеклеринде депутатла Бюджет, налогла эм фи-
нанс рынокла жаны бла комитет 2024 жылда сентябрьден  2026 жылда 
сентябрьге дери кезиуде тамамлагъан жумушларын сюзгендиле. Аны 
юсюнден бизге Парламентни пресс-службасындан билдиргендиле. 

«ТАСС Кавказ» информациялы арада 
жыйылыугъа сагъынылгъан институтну 
башчысы Азамат Тлисов, аны орунбасары 
Наталья Киселёва, Кения Республиканы 
Россей Федерацияда толу эркинликли 
посолу Питер Мутуку Матуки, Пятигор-
скну къырал университетини таматасы 
Виктор Панин къатышхандыла, деп бил-
диргендиле Президентни академиясыны 
Шимал Кавказда институтуну пресс-
службасындан.

Пресс-конференцияда айтылгъаныча, 
форумгъа жыйырмадан артыкъ къырал-
ны келечилери къатышыргъа умутлудула. 
Къонакъланы санында Кенияны, Руанда-
ны, Мозамбикни, Сьерра-Леонени, Ливи-
яны эм Афганистанны толу эркинликли 
посоллары да боллукъдула. Ары дагъыда 
Индияны, Малайзияны, Сингапурну, Тюр-
кню, Иранны, Иракны, Къыргъызстанны 
эмда Узбекистанны дипломат ишчилери 
эм экспертлери келликдиле.

Форум неге жораланнганыны юсюнден 

Азамат Тлисов хапарлагъанды: «Бый-
ыл биз креатив экономиканы юсюнден 
сёлеширге сюебиз», — дегенди ол, ай-
нып баргъан къыраллагъа бу бёлюмню 
магъаналыгъын чертип. Ол айтханнга 
кёре, программаны бир кесеги регионну 
туризм онгларыны юсюнден боллукъду. 
Анда дагъыда «цифраны» сингдириу эмда 
билим бериуню шёндюгю амаллагъа (ин-
форматизация) кёчюрюу жаны бла энчи 
сынамла сюзюллюкдюле.

Институтну башчысы уа форум куль-
тураланы араларында байламлыкъла 
къурагъан жер эмда бирлешип тамамла-
нырыкъ проектлени мурдору кибик кесин 
гуманитар жаны бла да ачыкъларыгъын 
чертгенди.

Кенияны посолу Питер Мутуку Матуки 
ол къыралны эмда Кавказны арасында 
шарт байламлыкъла къураргъа боллукъ 
бёлюмге эл мюлкню санагъанды. Айтха-
нына кёре, регионла бу жаны бла жаланда 
сатыу-алыуну бардырыу бла чекленип 

къалмай, бир-бирлеринде болгъан техно-
логияла эмда алчы сынам бла да шагъы-
рейленирге боллукъдула.

Алай бла бу форум власть органланы, 
дипломатланы, эксперт къауумланы, 
бизнесни, илмуну, маданиятны, жаш 
тёлю биригиулени эмда жамауат органи-
зацияланы бирлешдирик жер боллукъду. 
Анда халкъла, динле эмда регионла 
аралы, сора гуманитар байламлыкъланы 
айнытыу амалларын сюзерикдиле, къо-

накъланы Шимал Кавказ бла шагъырей-
лендирликдиле. Сора мында жашагъан 
миллетлени тарых-маданият хазналарын 
сакълауну юсюнден хапарларыкъдыла – 
ол да креатив экономиканы байлыгъыды.

Форум 2 октябрьде Железноводскну 
Маданият къаласында ётерикди, 3 
октябрьде уа РАНХиГС-ни Шимал Кав-
казда институтунда (Пятигорск) барды-
рыллыкъды.

УЛБАШЛАНЫ Мурат.

Кавказны маданияты – шёндюгюлю экономиканы байлыгъы
Быйыл 2 эм 3 октябрьде Железноводск эмда Пятигорск шахарлада 

«Шимал Кавказ: арада ушакъны, адет-тёрелени эмда айнытыуну тийре-
си» деген 9-чу халкъла аралы форум бардырыллыкъды. Бу кюнледе уа 
аны бла байламлы пресс-конференция ётгенди. Аны РАНХиГС-ни Ши-
мал Кавказда институту РФ-ни Президентини СКФО-да толу эркинликли 
келечисини Аппаратыны себеплиги бла къурагъанды.

Устазла хунерлерин 
ачыкълайдыла

«Ана тилни бла адабият-
ны эм ахшы устазы - 2026» 
Битеуроссей эришиу быйыл 
бешинчи кере озгъанды. 
Ол бошалгъан эсе да, ре-
спубликаны педагоглары-
ны арасында ахшы ыз да 
къойгъанды. 

Быйыл анга бизни ре-
спубликадан Элбрус по-
сёлкада малкъар тилден 
эмда адабиятдан  окъутхан 
Абдуллаланы Мадина бла 
Къарагъачда 1-чи номерли 
мектепни школгъа дери би-
лим берген бёлюмюнде  къа-
бартыча юйретген Марина 
Харзинова къатышхандыла. 

Мадина Исмаиловнаны 
мастер-классыны  эриши-
уню жюриси энчи магъана 
бергенди, аны бирси  устаз-
ла да жаратхандыла. Биз-
ни келечибиз а, методика 
жаны бла хунерли болгъаны 
ючюн, диплом бла  белги-
леннгенди. 

Марина Борисовна уа  
къабарты тилни эм  гитче-
чиклеге къаллай  амалланы  
хайырланып тюшюндюрге-
нин кёргюзтгенди эмда анга 
энчи саугъа берилгенди. 

Саулайда эришиуню энчи 
белгиси уа анга аталып 
Минги таугъа ёрлеу эмда 
аны  тёппесине  проектни  
байрагъын  чыгъарыу бол-
гъанды. Ол  башламчылыкъ 
адет-тёрелеге  кертичи-
ликни эмда усталыкъ жаны 
бла даражаны бийикге  кё-
тюрюуню белгиси болуп, 
эришиуню къурагъанланы 
эмда анга къатышханланы  
бирикдиргенди. 

Ала барысы да Элбрус 
районну жер-жерли адми-
нистрациясыны башчысы 
Отарланы Мухтаргъа бу 
башламчылыкъны толтуруу 
жаны бла  къошумчулукъ 
этгени ючюн  ыразылыкъла-
рын билдиргендиле. 

Ана тиллени, маданият 
хазнаны жангы тёлюлеге 
сакълау эмда  айнытыу жу-
уаплылыкъны да  излеген 
жумушду.  

Кёп болмай а Басхан ша-
харны тёртюнчю номерли  
мектебини устазы Заур 
Шомахов «Россейде жылны 
устазы-2026» Битеуроссей 
усталыкъ эришиуде аны 
жыйырма  лауреатыны тиз-
месине  къошулгъанды. Энди 
аланы Москваны тийресин-
де конкурсну экинчи уруму 
сакълайды. Устазла «Блиц-
турнир» эмда «Усталыкъны 
мастерскою» деген бёлю-
мюнде ачыкъларыкъдыла 
хунерлерин. Хорлагъанла-
ны атлары уа 1 октябрьде 
белгили боллукъдула. Анга 
аталгъан къууанчлы жый-
ылыу а Москвада Къырал 
Кремль къалада къурал-
лыкъды. 

ТРАМЛАНЫ Зухура 
хазырлагъанды.

-  Айсурат Ануаровна, узакъ тау 
элде къаллайдыла болумларыгъ-
ыз сабийчиклени садикде юйре-
тиуде, жетишемиди негиз да?

- Энди элибизде жангы сабий 
сад ишленнгенли, ноябрьде беш 
жыл толлукъду. Ол «Демография» 
миллет проектни «Тиширыу урунур 
ючюн къошумчулукъ этиу – юч 
жылгъа дери сабийлеге мектепге 
дери билим бериуге болумланы 
къурау» деген федерал проектини 
чеклеринде ишленнгенди. Са-
дигибиз 2021 жылда берилгенди 
хайырланыргъа, кесинде да 42 
сабийге жер барды, элибизге кёре 
ол бизге тапды. 

Кесигиз ангылайсыз, сад жангы 
болгъаны себепли, хар небиз да 

жетишимлиди. Кеси да ариу жер-
де: школну къатында орналгъан-
ды. Эндиге дери элибизде сабий 
садха деп энчи мекям болмагъан-
ды. Элни таматалары оноулашып, 
бир мекямны экинчи къатысында 
болуп тургъанды садик, анга сый-
ыннган да этгенбиз. Алай эсе да, 
бюгюнлюкде хар небиз да жангы, 
заманны излемлерине кёре бол-
гъаны уа ахшыды. 

Бизни мында эки къауумубуз 
барды: гитчеле эмда таматала. 
Сабийчиклени эки жылчыкъла-
рындан алабыз. Бюгюнлюкде сау-
лайда 30 жашчыкъ бла къызчыкъ 
жюрюйдю бери, асламысы таулу-
ладыла. Узакъдан жюрюгенлени уа 
мектепни автобусу келтиреди бери. 

Шёндю юйретиучюле ючеулен 
болабыз, менден сора да, Теммо-
ланы Асият, Ёзденланы Эльвира 
бет жарыкълы ишлейдиле. Бизге 
таматалыкъны уа Отарланы Лейля 
этеди. Юйретиучюлеге болушхан а 
Моллаланы Мадинады. 

- Аш-суу бла жалчытыуугъуз а 
къалайды?

- Ол жаны бла да хар не къура-
лыулуду. Аш хазырлаучубуз Молла-
ланы Гульнара складны таматасы 
Диана Иванникова бла бирге меню 
жарашдырадыла. Дайым да эт 
ашарыкъ, ол тууар неда тауукъ эт 
болсун, неда чабакъ болгъанлай 
турадыла. Кёгет-жемиш да эл-
пекди, кюннге сабийлени юч кере 
ауузландырыр онг барды. 

- Быйыл билим бериуде Мек-
тепге дери окъутууну жылыды. 
Аны алайлыгъы сабий садланы 
айныуларына неда юйретиучю-
ню даражасына къошумчулукъ 
боллукъмуду?

- Боллукъду деп сунама. Нек 
дегенде къайсы усталыкъгъа да 
къыралны жанындан къайгъырыу, 
тутхучлулукъ  болса, жамауатны 
кёз къарамы окъуна тюрленеди 
ол ишде уруннганла бла байлам-
лы. Андан сора да, жаш тёлю да 
эс бурур быллай усталыкълагъа 
деригим келеди. 

Сабий сад – ол жангы тёлюге 
билим бериуню, аланы аны ду-
ниясы бла шагъырейлендириуню 
ал атламыды. Биз да «Туугъа-
нындан башлап мектепге дери» 
деген Битеуроссей программагъа 
тийишлиликде ишлейбиз. Ол а 
жылдан-жылгъа тапландырыла, 
заманны излемине кёре, башха 

затла да къошула, тюрлендириле 
да турады.

- РФ-ни Жарыкъландырыу 
министерствосу, бир кибик про-
граммаладан сора да, сабий 
садлагъа «Орлята-дошколята», 
«Ахшы оюнла» деген проектлени 
да къурагъанды энди. Ол сизде 
башланнганмыды, не магъанасы 
барды кесини да гитчелени юй-
ретиуде?

- Кертиди, август кенгешге къа-
тышханыбызда, бизге ол проект-
лени юслеринден аслам халда 
айтхандыла, тийишлисича шагъ-
ырейлендиргендиле. Энди бизни 
садигибизде  «Орлята-дошколята» 
проект бардырыллыкъды, анга 
кёре хазырлана турабыз. Аны 

магъанасы да сабийлени туугъан 
эллерине-жерлерине сюймекли-
клерин кючлеудю. Проектни, бел-
гилегенибизча, жууукъ заманда 
ишибизге кийирликбиз. 

Мектепледен «Магъаналы зат-
ланы юслеринден ушакъла» деген 
проект баш кюн сайын бардырыл-
гъанын билесиз. Биз да ишибизде 
ол ызда сабийле бла хапар айтыу-
чубуз. Алай бла уа ала школдагъы 
ушакълагъа да хазыр боллукъдула, 
энди уа садикде бардырыллыкъ 
жангы проектге да. 

- Сабий сад – ол жаланда гит-
челени юйретиуге угъай, аланы 
саулукъларына да къайгъырыр-
гъа тийишли жерди, башхача айт-
ханда уа, ала ючюн жууаплылыкъ 
уллуду. Не дерге боллукъсуз аны 
юсюнден?

- Керти айтасыз, бизни ишибиз 
тынч тюйюлдю, ол тышындан 
къарап къойгъанча болмайды. 
Эрттенликде сабийни ата-анасы 
келтирип, аны бизни къолубузгъа 
бердиле эсе, биз да алагъа кюн 
узуну сакъ болгъанлай, чып тю-
шюрмей, ингирде алай къайтарыр-
гъа керекбиз. Аны алай болуруна 
жууаплыбыз. Аны ючюн а биз, 
юйретиучюле, хар бирибиз кеси 
аллына угъай, биригип, бирлеши-

уде, къауум болуп, алай ишлейбиз. 
Нек дегенде хар сабий да бизге 
багъалыды. 

- Ала алыкъа гитчеле эселе да, 
хар сабийни кесини къылыгъы, 
хунери болады. Аланы хар бири-
ни жюрегине жол тапхан къый-
ынмыды?

- Хар бирчигини, аты-тукъуму 
башхача, къылыгъы-хали да алай-
ды. Болсада, биз аланы кесчикле-
рин тенглери бла илешдирирге, 
жамауатха къошулургъа да ойнай-
ойнай, сакълыкъда, сабырлыкъда 
юйретебиз. Бюгюнлюкде мектепге 
дери билим бериуню излеми да 
олду: ойнай-ойнай тюшюндюрюу. 

Мен гитчеле жюрюген къауум-
гъа къарайма, ала онбеш сабий 

боладыла, жыл санлары уа экиден 
тёрт жылгъа дериди. Ангылайсыз, 
гитчечикледиде, хар бири да кеси-
не энчи къарауну излейди. 

Иш сынамымдан бир юлгюню 
келтирирге сюеме. Муну аллында 
къауумума бир жашчыкъ жюрюген 
эди, ол эки жылында окъуна харф-
ланы, тюрсюнлени, кёгет-жемиш-
лени да бир биринден айыра биле 
эди. Аллайлагъа уа бирси сабийле 
бла дерсде олтургъан, ойнагъан, 
бир затха юйреннген, кесин алагъа 
къошхан окъуна бирде сейир бол-
май къалады. 

Сёз ючюн, бирсиле, сейир этип, 
бири бирине бир затны кёргюзтюп 
юйрете, тюрсюннге «кёк» дей эсе, 
ол а: «Угъай, ол кёк тюйюлдю, 
фейруз бетлиди (бирюзовый)», - 
деп тохтайды. Быллай кезиуледе 
къалай ишлерге кереклисин Интер-
нетде да излеп, андан амалланы 
хайырланама. Аланы хар бирине 
да дерс сейир болурча, кюнню 
ичинде бир затха тюшюнюрча этер-
ге тийишлибиз, башхача айтханда 
уа, ишибизни жангыча къурайбыз. 

Быллай сабийчиклеге, билеми-
сиз, къууаннган этеме. Нек дегенде 
ала телефонладан башха затлагъа 
да сейирлери барла болгъанлары-
ны юлгюсюдюле. 

- Кесигизни туугъан элигизде 
жангы тёлюню юйретиуге къо-
шумчулукъ этесиз, ыразымысыз 
сайлауугъузгъа?

- Банкда иш, юрист усталыкъ 
жаны бла да окъугъанма. Алай эсе 
да, алада кесими кёралмагъанма, 
гитчеликден да сюеме сабийле бла 
ишлегенни. Университетни орус-
малкъар бёлюмюн да бошагъан-
ма, устазлыкъ жаны бла уа манга 
анамы эгечи Тебаланы Роза, ол 
Хушто-Сыртда мектепде ишлеген-
ди, юлгю болгъанды. Эгиз нёгерим 
Жансурат да устазды. 

Андан сора уа эгечим Залина 
да болгъанды манга юлгю. Ол 
сабийчигине къарай, ишден со-
луугъа чыкъгъанында окъуна, аны 
садикге артха чакъыргъан эдиле. 
Элде ол кезиуде аны орунуна адам 
табылмай, жашчыгъын да ары 
элтип, аны бешикге салып, алай 
ишлеп да тургъанды. 

Ёз элимде ишлегеним а манга 
хычыуунду, хар сабийни къайсы 
орамдан келгенин да билеме. Ала 
бизге кесибизникиледен башха 
тюйюлдюле, кёз аллыбызда ёсе-
диле, айныйдыла. 

Сабийле бла ишни сабийликни 
сюйген, андан айырыллыгъы кел-
меген адам сайлай болур, баям. 
Аланы кюлгенчиклерин, ойнагъан-
ларын кёрсем да, гитче заманым 
тюшеди эсиме. Быллай усталыкъ-
да жаланда жюрегинги излеми 
бла ишлеяллыкъса. Нек дегенде 
сабийни сюйсенг, аны башын да 
ол заманда сылайса. Аны ючюн а 
юйретиучюню усталыгъыны мур-
дору сабийге сюймекликдеди деп, 
таукел айтыргъа боллукъду.

- Бюгюнлюкде сизни жарсыт-
хан а неди?

- Тилибизни таркъая баргъаны. 
Сабийлени къолларына телефон-
ла тюшгенли, ала билгенлерин да 
унута баргъанча кёрюнеди. Юйде 
да бу жанына сакъ болгъанлай 
турабыз. 

Билемисиз, элде кёпню билген, 
ана тилни ангылагъан къартла 
кете баргъанлары сайын да, ёз 
тилибизде билимибиз седирегенча 
сезиледи. Билген адамла къаты-
бызда болгъан къадарда, аладан 
юйренирге ашыгъыргъа керекбиз. 

Кертиди, садикде да заман ана 
тилни дерсине азчыкъ бёлюнеди: 
къауумгъа кёре – 15-25 минут. 
Алай а, биз байрамлада тауча 
жырлатыргъа, назмула окъутургъа 
да кюрешебиз. Дерслерибизде да 
адет-тёрелеге, кёлден чыгъарма-
чылыкъгъа бегирек эс бурабыз. 

- Ишден тышында уа не бла 
кюрешесиз?

- Билесиз, кесим да бу элде 
туугъанма. Уллу юйюрде ёсгенме, 
тёрт эгеч болабыз. Атабыз Тем-
моланы Ануар дуниясын эртте 
алышып, анабыз бла къалып, 
элде иш юсюнде чыныгъыулукъ-
да ёсгенбиз, анга не жаны бла да 
болушургъа кюрешгенбиз. 

Бюгюнлюкде юйде, барыгъыз 
да сыйлы болугъуз, жаш бла 
къыз ёседиле, алыкъа мектепге 
жюрюйдюле. Ала ана тилни иги 
билирлерине аталары Ахматланы 
Рамазан сакъ болгъанлай турады. 
Элде мал да тутабыз, бахча да 
ишлейбиз, сабийле да болушлукъ 
этедиле. 

Юйде къайын анам да барды, 
Гюлюйланы къызларыды. Шукур, 
энди анга 90 жыл толгъанды. 
Анабыз, сау болсун, кёп затха 
тюшюндюргенди мени, сёзюн 
сатмай бермеген деп халкъда 
айтылыучусуча, бир да огъурлу, 
халал адамды. Къадар анга сынау 
берген эсе да, жашаугъа, адам-
лагъа огъурсузланмагъанды, элни 
жамауаты хурмет берген адамды. 
Аллай къартларыбыз къатыбызда 
барлыкъда уа, белгилегенибизча, 
биз насыплыбыз. Аны ючюн а 
алагъа саулукъ-эсенлик, узакъ 
ёмюр да тилегенлей турабыз. 

Ушакъны МОКЪАЛАНЫ 
Зухура бардыргъанды. 

27 сентябрь – Юйретиучюню кюню

«Сабийни сюйсенг, аны 
башын да ол заманда сылайса»

Россейде 27 сентябрь Юйретиучюню кюнюне бошдан 
сайламагъандыла. Санкт-Петербургда Васильев айрыкамда 
1863 жылда сентябрьни бу кюнюнде къыралда эм биринчи 
сабий сад ачылгъан эди. Энди байрам къырал даражада 2016 
жылдан бери РФ-ни Жарыкъландырыу эмда илму министер-
ствосуну, РФ-ни Правительствосуну буйругъун толтура, этген 
оноууна тийишлиликде белгиленеди. 

Биз а усталыкъ байрамыны аллында Огъары Басханны 
сабий садыны бир ненча жылдан бери уруна, ишинде бет 
жарыкълы бола, элни жамауатындан, бютюнда ата-аналадан, 
ыспасха, хурметге да тийишли болгъан юйретиучюсю Ах-
матланы Айсурат бла ишини, башха затланы юслеринден да 
ушакъ этгенбиз.

Билим



 5Интернет-версия: smikbr.ru/zaman

Баш кюн, къыркъаууз ай, 28

Геуюрге кюн, къыркъаууз ай, 29

тv - БЕРИУЛЕтv - БЕРИУЛЕ



Интернет-версия: smikbr.ru/zaman

Бараз кюн, къыркъаууз ай, 30

Орта кюн, этыйыкъ ай, 1

тv - БЕРИУЛЕтv - БЕРИУЛЕ

Байрым кюн, этыйыкъ ай, 2

тv - БЕРИУЛЕтv - БЕРИУЛЕ

Шабат кюн, этыйыкъ ай, 3



Интернет-версия: smikbr.ru/zaman8
Ыйых кюн, этыйыкъ ай, 4

КъМР-ни радиосу - 99,5 - FМ
ПОНЕДЕЛЬНИК, 28 СЕНТЯБРЯ
00.00 Макъамэ 99,5-FM
00.30 Музыка на 99,5-FM
1.00 Макъамэ 99,5-FM 
1.35 «Фэр папщIэ» 
2.00 «Ди зэIущIапIэм» 
2.30 «Жэщыбг нэужьым» 
3.00 Макъамэ 99,5-FM
3.31 «Орайда» 
4.00 «Жырхана» 
5.00 Музыка на 99,5-FM
6.00 Макъамэ 99,5-FM
6.35 «Полезно знать» (12+)
6.45 «Спорт-лайн» (12+)
7.00, 10.00, 13.00, 16.00, 19.00 «Хъыбары-

щIэхэр»
7.05, 11.00, 14.00, 17.00, 20.00 

«Жангылыкъла»
7.10, 12.00, 15.00, 18.00, 21.00 «Новости»
7.15 «Си Къэбэрдей-Балъкъэр» (16+)
7.45 «Узыншагъэ» (12+)
8.00 «Мени Къабарты-Малкъарым» 

(16+)
8.20 «Билимни дуниясы» (6+)
8.40 «Тхыдэм и лъахэ» (16+)
9.00 «Моя Кабардино-Балкария» (16+) 
9.25 «Голоса Кавказа» 
10.05 «ХьэщIэщ» (16+) 
10.25 «Фэр папщIэ» 
11.05 «Чамхана» (16+)
11.25 «Жыр саугъа»
11.48 «Назму толкъунларында» (12+)
12.05 «Откровенный разговор» (16+) 
12.35 «Образ жизни» (16+) 
13.05 «Си Къэбэрдей-Балъкъэр» (16+) 
13.35 «Тхыдэм и лъахэ» (16+) 
13.50 «Узыншагъэ» (12+)
14.05 «Мени Къабарты-Малкъарым» 

(16+)
14.30 «ГушыIэпIэ» (16+)
15.05 «Моя Кабардино-Балкария» (16+) 
15.25 «Голоса Кавказа»
16.05 «ХьэщIэщ» (16+)
16.25 «Фэр папщIэ»
17.05 «Чамхана» (16+)
17.25 «Жыр саугъа»
17.48 «Назму толкъунларында» (12+)
18.05 «Откровенный разговор» (16+) 
18.35 «Образ жизни» (16+) 
19.05 Макъамэ 99,5-FM 
19.45 «Таурхъан» (6+)
20.05 «Орайда» 
20.40 «Акъылманла сёзлери» (12+)
21.05 Музыка на 99,5-FM
21.35 «Полезно знать» (12+)
21.45 «Спорт-лайн» (12+)
22.00 «Ди зэIущIапIэм» 
22.35 «Ди гъусэу зывгъэпсэху»
23.00 «Жырхана» 
 ВТОРНИК, 29 СЕНТЯБРЯ
00.00 Музыка на 99,5-FM
00.30 Макъамэ 99,5-FM 
1.30 «Жэщыбг нэужьым»
2.00 «Орайда» 
2.30 «ГушыIэпIэ» (16+)
3.00 Музыка на 99,5-FM
3.25 «Голоса Кавказа» 
4.00 «Фэр папщIэ»
5.00 «Чамхана» (16+)
5.25 «Жыр саугъа»
6.00 Музыка на 99,5-FM
6.30 Макъамэ 99,5-FM
7.00, 10.00, 13.00, 16.00, 19.00 «Хъыбары-

щIэхэр»
7.05, 11.00, 14.00, 17.00, 20.00 

«Жангылыкъла»
7.10, 12.00, 15.00, 18.00, 21.00 «Новости»
7.15 «Си Къэбэрдей-Балъкъэр» (16+) 
7.45 «Гукъинэ» (12+)
8.00 «Мени Къабарты-Малкъарым» 

(16+) 
8.20 «Боракъ» 
9.00 «Моя Кабардино-Балкария» (16+) 

9.20 «Хорошее настроение» (12+)
10.05 «Адыгэхэр: тхыдэр, хабзэр»
10.50 «Лъэпкъ Iущыгъэ» (6+)
11.05 «Халкъ жырла» 
11.30 «Миллет хазнабыздан» (12+)
12.05 «Интервал QТ» (16+)
12.25 «Планета детства» (6+)
12.45 «Таурхъан» (6+)
13.05 «Си Къэбэрдей-Балъкъэр» (16+) 
13.35 «Гукъинэ» (12+)
13.50 «Лъэпкъ Iущыгъэ» (6+)
14.05 «Мени Къабарты-Малкъарым» 

(16+) 
14.30 «Фэр папщIэ» 
15.05 «Моя Кабардино-Балкария» (16+)
15.25 «Хорошее настроение» (12+)
16.05 «Адыгэхэр: тхыдэр, хабзэр» 
17.05 «Боракъ» 
17.35 «Халкъ жырла»
18.05 «Интервал QТ» (16+)
18.25 «Планета детства» (6+)
19.05 Макъамэ 99,5-FM 
19.45 «Таурхъан» (6+) 
20.05 «Билимни дуниясы» (6+)
20.25 «Орайда» 
21.05 Музыка на 99,5-FM
21.25 «Голоса Кавказа» 
22.00 «ХьэщIэщ» (16+) 
22.30 «ГушыIэпIэ» (16+)
23.00 «Чамхана» (16+)
23.25 «Жыр саугъа»
 СРЕДА, 30 СЕНТЯБРЯ 
00.00 Музыка на 99,5-FM
00.30 Макъамэ 99,5-FM 
1.30 «Жэщыбг нэужьым» 
2.00 «Орайда»
2.35 «Фэр папщIэ»
3.00 Музыка на 99,5-FM
3.20 «Хорошее настроение» (12+)
4.00 «Гухэлъ уэрэдхэр»
5.00 «Халкъ жырла»
5.30 «Боракъ» 
6.00 Музыка на 99,5-FM
6.30 Макъамэ 99,5-FM
7.00, 10.00, 13.00, 16.00, 19.00 «Хъыбары-

щIэхэр»
7.05, 11.00, 14.00, 17.00, 20.00 

«Жангылыкъла»
7.10, 12.00, 15.00, 18.00, 21.00 «Новости»
7.15 «Си Къэбэрдей-Балъкъэр» (16+)
7.45 «Сэтэней» (12+)
8.00 «Мени Къабарты-Малкъарым» (16+)
8.30 «Къонгуроучукъ» (6+)
9.00 «Моя Кабардино-Балкария» (16+)
9.25 «Голоса Кавказа» 
10.05 «ЦIыхумрэ гъащIэмрэ» (16+)
10.25 «Гухэлъ уэрэдхэр»
11.05 «Чамхана» (16+)
11.30 «Салам алейкум» 
12.05 «Территория искусства» 
12.35 «Симфония Кавказа» 
13.05 «Си Къэбэрдей-Балъкъэр» (16+) 
13.35 «Ди гъэтIылъыгъэхэр»
14.05 «Мени Къабарты-Малкъарым» (16+) 
14.20 «Къонгуроучукъ» (6+)
14.40 «Усыгъэ»
14.50 Къызэрыфэ пшыналъэхэр.
15.05 «Моя Кабардино-Балкария» (16+) 
15.25 «Голоса Кавказа» 
16.05 «Сэтэней» (12+) 
16.20 «Гухэлъ уэрэдхэр»
17.05 «Чамхана» (16+)
17.25 «Салам алейкум» 
18.05 «Территория искусства» 
18.35 «Симфония Кавказа» 
19.05 Макъамэ 99,5-FM 
19.45 «Таурхъан» (6+)
20.05 «Орайда» 

20.25 «Боракъ» 
21.05 Музыка на 99,5-FM
21.25 «Хорошее настроение» (12+)
22.00 «Адыгэхэр: тхыдэр, хабзэр»
23.00 «Халкъ жырла»
23.30 «Орайда»
 ЧЕТВЕРГ, 1 ОКТЯБРЯ 
00.00 Музыка на 99,5-FM
00.40 «Симфония Кавказа» 
1.00 Макъамэ 99,5-FM 
1.35 «Ди гъэтIылъыгъэхэр»
2.00 Макъамэ 99,5-FM
2.30 «Орайда»
3.00 Музыка на 99,5-FM
3.25 «Голоса Кавказа»
4.00 «Усыгъэ»
4.10 «Гухэлъ уэрэдхэр»
4.50 Къызэрыфэ пшыналъэхэр.
5.00 «Чамхана» (16+)
5.30 «Салам алейкум» 
6.00 Макъамэ 99,5-FM
7.00, 10.00, 13.00, 16.00, 19.00 «Хъыбары-

щIэхэр»
7.05, 11.00, 14.00, 17.00, 20.00 

«Жангылыкъла»
7.10, 12.00, 15.00, 18.00, 21.00 «Новости»
7.15 «Си Къэбэрдей-Балъкъэр» (16+) 
7.45 «Псалъэмакъ щхьэпэ» (16+)
8.00 «Мени Къабарты-Малкъарым» (16+)
8.20 «Алтын хазна» 
9.00 «Моя Кабардино-Балкария» (16+)
9.20 «Планета детства» (6+)
9.30 «Голоса Кавказа» 
10.05 «Дингъуазэ» (16+)
10.15 «ЕджапIэ» (16+)
10.20 Адыгэ уэрэдыжьхэр 
10.45 «ПщIэну щхьэпэщ» (6+)
11.05 «Тейри къылыч» (6+)
11.30 «Ауаз» (16+)
12.05 «Живая традиция» (16+)
12.30 «На музыкальной волне» 
13.05 «Си Къэбэрдей-Балъкъэр» (16+)
13.45 «Псалъэмакъ щхьэпэ» (16+)
14.05 «Мени Къабарты-Малкъарым» 

(16+)
14.30 «ЩIалэгъуэ» 
15.05 «Моя Кабардино-Балкария» (16+)
15.25 «Планета детства» (6+)
15.35 «Голоса Кавказа» 
16.05 «Дингъуазэ» (16+)
16.15 «ЕджапIэ» (16+)
16.20 Адыгэ уэрэдыжьхэр
16.45 «ПщIэну щхьэпэщ» (6+)
17.05 «Алтын хазна» 
17.35 «Ауаз» (16+)
18.05 «Живая традиция» (16+)
18.30 «На музыкальной волне»
19.05 Макъамэ 99,5-FM 
19.45 «Таурхъан» (6+)
20.05 «Орайда»
20.25 «Къонгуроучукъ» (6+)
21.05 Музыка на 99,5-FM
21.25 «Голоса Кавказа» 
22.00 «ЦIыхумрэ гъащIэмрэ» (16+)
22.25 «Гухэлъ уэрэдхэр»
23.00 «Чамхана» (16+) 
23.30 «Салам алейкум» 
 ПЯТНИЦА, 2 ОКТЯБРЯ
00.00 Музыка на 99,5-FM
00.30 Макъамэ 99,5-FM 
1.30 «Жэщыбг нэужьым»
2.00 Макъамэ 99,5-FM
2.30 «Орайда» 
3.00 Музыка на 99,5-FM
4.00 «Дингъуазэ» (16+)
4.10 «ЕджапIэ» (16+)
4.30 «ЩIалэгъуэ»
5.00 «Алтын хазна» 

5.30 «Ауаз» (16+)
6.00 Музыка на 99,5-FM
6.30 Макъамэ 99,5-FM
7.00, 10.00, 13.00, 16.00, 19.00 «Хъыбары-

щIэхэр»
7.05, 11.00, 14.00, 17.00, 20.00 

«Жангылыкъла»
7.10, 12.00, 15.00, 18.00, 21.00 «Новости»
7.15 «Си Къэбэрдей-Балъкъэр» (16+)
7.45 «Динымрэ гъащIэмрэ» (16+)
7.50 «IэщIагъэ» (12+)
8.00 «Мени Къабарты-Малкъарым» (16+)
8.20 «Кюбюрчек» (6+)
8.35 «Тау макъамла»
9.00 «Моя Кабардино-Балкария» (16+)
9.25 «Голоса Кавказа» 
10.05 «ГъащIэм и дамыгъэ» (16+)
10.25 «Прозэм и напэкIуэцIхэр»
10.45 «Лэгъупыкъу» (6+)
11.05 «Ууаз» (16+)
11.20 «Чамхана» (16+)
11.45 «Сиз а билемисиз» (12+)
12.05 «Территория искусства» 
12.35 «Планета детства» (6+)
12.50 «Неудобные вопросы» (12+)
13.05 «Си Къэбэрдей-Балъкъэр» (16+)
13.45 «Динымрэ гъащIэмрэ» (16+)
13.50 «IэщIагъэ» (12+)
14.05 «Мени Къабарты-Малкъарым» 

(16+)
14.30 «Ди гъусэу зывгъэпсэху»
15.05 «Моя Кабардино-Балкария» (16+)
15.25 «Голоса Кавказа» 
16.05 «Прозэм и напэкIуэцIхэр» 
16.45 «Лэгъупыкъу» (6+)
17.05 «Ууаз» (16+)
17.20 «Чамхана» (16+)
17.45 «Сиз а билемисиз» (12+)
18.05 «Территория искусства» 
18.35 «Планета детства» (6+)
18.50 «Неудобные вопросы» (12+)
19.05 Макъамэ 99,5-FM 
19.45 «Таурхъан» (6+)
20.05 «Орайда»
20.25 «Алтын хазна» 
21.05 Музыка на 99,5-FM
21.30 «Голоса Кавказа» 
22.00 «ЩIалэгъуэ» 
22.35 Адыгэ уэрэдыжьхэр
23.00 «Ауаз» (16+)
23.25 «Орайда» 
СУББОТА, 3 ОКТЯБРЯ  
00.00 Музыка на 99,5 FM 
00.30 Макъамэ 99,5-FM 
1.30 «Жэщыбг нэужьым»
2.00 Макъамэ 99,5-FM
2.30 «Тау макъамла» 
3.00 Музыка на 99,5-FM
3.25 «Голоса Кавказа» 
3.44 Макъамэ 99,5-FM
4.00 «Ди гъусэу зывгъэпсэху»
5.00 «Ууаз» (16+)
5.15 «Чамхана» (16+)
5.30 «Орайда» 
6.00 Музыка на 99,5-FM
7.00 «Си Къэбэрдей-Балъкъэр» (16+)
7.38 «Лъэпкъым и фIыгъуэхэр» 
8.00 «Мени Къабарты-Малкъарым» (16+)
8.25 «Эрирей» 
9.00 «Моя Кабардино-Балкария» (16+)
9.25 «Радиус 99,5» (12+)
9.45 Поэтическая волна 
10.00 «ГъащIэм и дамыгъэ» (16+)
10.20 «Уэрэдымрэ абы и тхыдэмрэ» (16+)
10.50 «Жаншэрхъ» (12+)
11.00 «Боракъ» (6+)
11.21 «Топалайчыкъ» (6+)
11.30 «Акъ тауланы жырлары» 

12.00 «Хорошее настроение» (12+)
12.44 «Спорт-лайн» (12+)
13.00 «Си Къэбэрдей-Балъкъэр» (16+)
13.38 «Лъэпкъым и фIыгъуэхэр» 
14.00 «Утыку» 
14.50 «Жаншэрхъ» (12+)
15.00 «Мени Къабарты-Малкъарым» 

(16+)
15.25 «Эрирей» 
16.00 «Боракъ» (6+)
16.21 «Топалайчыкъ» (6+)
16.30 «Акъ тауланы жырлары»
17.00 «Моя Кабардино-Балкария» (16+)
17.25 «Радиус 99,5» (12+)
17.45 Поэтическая волна 
18.00 «Хорошее настроение» (12+)
18.44 «Спорт-лайн» (12+)
19.00 Макъамэ 99,5-FM 
19.45 «Таурхъан» (6+)
20.00 «Орайда»
20.20 «Кюбюрчек» (6+)
20.35 «Тау макъамла»
21.00 Музыка на 99,5-FM
21.25 «Голоса Кавказа» 
22.00 «Прозэм и напэкIуэцIхэр»
22.30 «Ди гъусэу зывгъэпсэху»
23.00 «Чамхана» (16+)
23.20 «Сиз а билемисиз» (12+)
23.30 «Орайда»
ВОСКРЕСЕНЬЕ, 4 ОКТЯБРЯ
00.00 Музыка на 99,5-FM
1.00 Макъамэ 99,5-FM 
1.38 «Лъэпкъым и фIыгъуэхэр»
2.00 «Жэщыбг нэужьым» 
3.00 Макъамэ 99,5-FM
3.25 «Эрирей» 
4.00 «Боракъ» (16+)
4.30 «Акъ тауланы жырлары»
5.00 Музыка на 99,5-FM
5.25 «Радиус 99,5»
5.45 Поэтическая волна 
6.00 Музыка на 99,5-FM
6.44 «Спорт-лайн» (12+)
10.00, 14.00 «ХъыбарыщIэхэр». Итоги 

недели
8.00, 15.00 «Жангылыкъла» Итоги 

недели
12.00, 17.00 «Новости» Итоги недели
7.00 «Си Къэбэрдей-Балъкъэр» (16+)
7.40 «Фэр папщIэ»
8.10 «Мени Къабарты-Малкъарым» (16+)
8.45 «Акъылманла сёзлери» (12+)
9.00 «Моя Кабардино-Балкария» (16+)
9.35 «Полезно знать» (12+)
9.45 «Спорт-лайн» (12+)
10.10 «Макъамэ»
10.40 «Еджэ едаIуэ» 
11.00 «Сахна» 
12.10 «Театр у микрофона» 
13.00 «Си Къэбэрдей-Балъкъэр» (16+)
13.35 «Ди гъусэу зывгъэпсэху» 
14.10 «Макъамэ» 
14.40 «Фэр папщIэ»
15.10 «Мени Къабарты-Малкъарым» 

(16+)
15.40 «Акъылманла сёзлери» (12+)
16.00 «Сахна» 
17.10 «Моя Кабардино-Балкария» (16+)
17.40 «Полезно знать» (12+)
17.50 «Спорт-лайн» (12+)
18.00 «Театр у микрофона» 
19.00 Макъамэ 99,5-FM 
19.45 «Таурхъан» (6+)
20.00 «Орайда»
20.25 «Эрирей» 
21.00 Музыка на 99,5-FM
21.25 «Радиус 99,5» (12+)
21.45 Поэтическая волна 
22.00 «Утыку» 
23.00 «Боракъ» (16+) 
23.30 «Акъ тауланы жырлары»

тv - БЕРИУЛЕтv - БЕРИУЛЕ



9З А М А НИнтернет-версия: smikbr.ru/zaman

Насийхатчылыкъ

Чепкенчиланы Тимур Жангы Малкъар 
элде Маданият юйде къураучу болуп иш-
лейди. Угъай, биз аны бла энчи жашаууну 
юсюнден ушакъ этерге акъылыбызда да 
жокъ эди. Алай Маданият юйге жюрюген 
сабийлени юслеринден айтханда, кеси-
ни юйюрюню юсюнден да сорама. Аны 
жууабы мени жюрегиме жетгенди. Аны 
ючюн, алгъа юйюр жашаууну юсюнден 
айтып, Маданият юйде ишини юсюнден а 
андан сора жазаргъа сюйгенме. 

ТИШИРЫУ КЪАЯ КИБИКДИ, 
АНДА АЛЛАЙ БИР КЪАРЫУ БАРДЫ!

- Тимур, юйде уа сабийле бармыдыла? 
- Эки жаш: тамата – сегизинчи, кичи уа 

– алтынчы классда. Ючюбюз жашайбыз 
юйюбюзде. 

- Нек ючюгюз а?
- Аналары ёлгенди. 
- Жаннетли болсун! Кечгинлик, билмей, 

жаныгъызгъа тийген эсем. 
- Таматагъа – эки, кичиге уа бир жыл бола 

эди, аналары дуниясын алышханда... Мен сы-
нагъанны бир адам да сынамасын. Билемисиз, 
къолумда эки къагъанакъ бла къалгъынчы, мен 
тиширыуну дунияда не магъанасы болгъанын, 
юйде, юйюрде не жерни алгъанын, ол къаллай 
бир жумуш этгенин, сюймеклиги бла жашауну 
къалай жарытханын ангыламагъанма. Менича 
къыйынлыкъ кёрмегенлени араларында тиши-
рыуну адамгъа санамагъанла да тюбейдиле. 
Жахилле. Бусагъатда окъуна, жашла уллучукъ-
ла болгъанда да, манга шинтикде олтургъан-
лай жукъларгъа табыракъ кёрюнеди, тёшекге 
жатхандан эсе. Нек десегиз, мен эки бешикни 
арасында креслода къала эдим кече. Бири 
жиляса, аны тынчайтып, къалкъыгъанымлай, 
экинчиси жиляр эди... Больницада манга энчи 
палата бериучю эдиле... Сабийле – аналары 
бла, мен а – жашчыкъ бла жангыз ата... Къуру-
да жууукъладан, къоншуладан экинчи сабийге 
къарачыгъыз, деп, тилеп турургъа да уяласа. 
Бир жол бир жашчыкъны температурасы кё-
тюрюлюп, кюйюп башлайды, къулакъчыгъына 
тиерге къоймайды. Эрттенликге дери жукъла-
май чыгъабыз. Танг бла Нальчикде Перинатал 
арагъа жетебиз. «Больницада къалыргъа 
керексиз», - дейдиле. «Онг бар эсе, юйге жа-
зыгъыз дарманла, капельницала да. Экинчи 
жашчыкъ машинадады шёндю», - дейме. 

Мен битеу сабий аурууланы, дарманланы 
да кёлден билеме. Айтырыгъым: тиширыу 
къая кибикди, анда аллай бир къарыу барды! 
Сабийлени кесим ёсдюрген жылла болушхан-
дыла ангыларгъа: анамы сыртыма кётюрюп, 
Меккагъа элтсем окъуна, бир кюн къыйынын 
къайтараллыкъ тюйюл эдим. 

- Шукур, жашчыкъла ёсгендиле, сиз да бир 
кесек тынчайгъансыз. 

-  Хау, бек къыйын биринчи жыллары эди. 
- Сиз атаны, ананы орунуна да кесигизсиз. 
- Угъай, ананы орунун бир адам да толтурал-

лыкъ тюйюлдю. 
- Къаллай атасыз? Сабийни къалай ёсдю-

рюрге керекди?
- Сабийни жюрегин къыйнамай. Кёлюне тий-

мей. Школда, неда тенглери бла бир  жарсыу 
чыкъса, мен: «Келигиз, ючюбюз да сагъыш 
этейик: бу болум къайдан, нек чыкъгъанды? 
Аны тюзетир ючюн, не зат этерге керекди?» - 
дейме. Сора ючюбюз да оюмубузну айтабыз. 
Биз тенглеча сёлешебиз. Сабийлени оюмла-
рына да эс бурургъа керекди. Хар заманда 

да таматала тюз болуп, сабийле уа терс болуп 
турургъа амал жокъду. Бир бирге хурмет 
этерге керекди. 

«КОЛХОЗДА УРУНУП, 
АХЧАБЫЗГЪА ГИТАРА АЛГЪАН ЭДИК»
- Тимур, энди уа сизни жаш заманыгъыз-

да Жангы Малкъарда музыка элде къалай 
айныгъанын айтсагъыз эди? 

- Ол жыллада элни жаш адамлары Теку-
ланы Амырбийни тёгерегине жыйыла эдиле. 
Бюгюнча эсимдеди аны «Урал-Моно» эриши-
уге хазырланнган заманы. Къарындашым: 
«Минги тауну юсюнден жырны жырла анда. 
Битеу дуния таныйды бийик тауубузуну», - де-
ген эди. Амырбий хорлам бла къайтханда, ол 
аллай уллу къууанч болгъан эди элге, респу-
бликагъа да! 

- Жангы Малкъарны «Жашлыкъ» ан-
самбли да ол заманда республикада битеу 
байрамлагъа къатышып тургъанды. 

- Къоншу республикагъа гастрольлагъа да 
барып тургъанбыз. Бир капек алмай, хакъсыз 
кёп жылланы ишлегенме бу Маданият юйде. 
Шофёр да, электрик да, кассир да, концерт-
лени бардырыучу да болгъанма. Колхозну 
базында мешхутну тёгюп, хакъыбызгъа уа 
гитара сатып алгъан жашлабыз. Ол кезиуде 
колхоз Маданият юйге автобус саугъалайды, 
башха эллеге, къоншу республикалагъа да 
барып башлайбыз. Хасанияда  «Алмосту» 
рок-группа, Яникойда – «Эрирей», Кёнделенде 
- «Таулан», Жангы Малкъарда - «Жашлыкъ»... 
Ол жыллада музыкагъа сейир уллу эди. Битеу 
дуния жырдан толгъанча, алай кёрюне эди. 
Элибизде музыкагъа сюймеклик толкъундан 
чыкъгъандыла белгили жырчыла Текуланы 
Амырбий бла Атмырзаланы Эльдар. Эль-
дарны анасы Атмырзаланы Зоя Михайловна 
бюгюнлюкде да школда ишлейди, жыргъа 
фахмулары болгъан сабийлени айнытады. 
Теку улуну «Жаным, жангы Малкъарым!» 
эм Эльдарны «Чегем» деген жырларын бек 
сюеме. Жангы Малкъар республиканы вокал 
искусствосуна уллу къошумчулукъ этгенине 
сёз да жокъду. 

- Бусагъатда вокал искусствогъа уа къалай 
къарайсыз?

- Бизни республикада да, Россейни башха 
жерлеринде да фонограмма сахнаны бий-
легенди. Ол а музыканы ёлтюрген этеди. Не 
музыка инструментлени, не жырчыны ауазын 
эшитмейсе. Ол бек уллу жарсыуду. Бусагъатда 
фонограммадан сора башха зат билмеген тёлю 
ёсюп келеди. Ол да бек уллу къыйынлыкъды. 

- Халкъда жюрюген таурухлагъа кёре, 
«Жашлыкъ» болгъан жыллада сизни Ма-
даният юйюгюзде спектакльле да салынып 
тургъандыла. Алаймыды?

- Хау, жашаудан сценкаланы кесибиз салы-
учу эдик. Бир жол эшек керек эди да оюннга, 
спектакльни кезиуюнде къоркъмасын, сахна-
да тап турсун деп, эшекни бир талай кюн Ма-
даният юйде тутхан эдик. Спектакльлерибизге 
къоншу элледен да келе эдиле. Зал толуучусу 
эсимдеди. 

- Бюгюнлюкде ишигиз сел нек болгъанды? 
Сизни оюмугъуз?

- Бек баш сылтау – Маданият юйню асла-
мысы къышда сууукъду: фойени жылытып 
ишлерге кюрешебиз. Жайда жауун жауса, 
къабыргъала жибийдиле, бир-бир кабинет-
леде суу тамады. Сора элде тынгылы иш 
бардырыр ючюн, кадрла да жетишмейдиле. 
Интернетни да эсге алыргъа керекди. 

Алгъын адамла музыкагъа тынгылар ючюн, 
клублагъа, Маданият юйлеге бара эдиле, бу-
сагъатда уа телевизорларында, къолларында 
телефонларында музыка да, жырчыла да  
бар, сюйген спектакльлерине да къарайдыла. 
Алай, мени акъылыма кёре, Маданият юйлени 
ишлерин жангыдан къураргъа керекди, ала 
халкъны бирлешдирир ючюн. Ата-бабалары-
бызны озгъан ёмюрледе бардыргъан ариу 
байрамлары, жырлары, тепсеулери унутул-
маз ючюн, аланы элледе эсгерирге керекди. 
Дагъыда фахмулу сабийле бла энчи ишни да 
магъанасы бек уллуду. 

- Хау, бюгюнлюкде медицинада ишлеген 
кёп таулула бар эселе, хореографла, профес-
сионал музыкантла, суратчыла уа аздыла. Бу 
жарсыугъа керти да эс бурургъа керекди. 
Сау болугъуз, ачыкъ ушакъ этгенигиз ючюн! 

БАЙСЫЛАНЫ Марзият.

Тюбешиуню Элбрус районда Библи-
отека система араны таматасы Тебер-
диланы Лейля ачханды. Ол белгили 
спортчуну юсюнден къысха билдириу 
этгенди. Спортчу 1991 Бабугентде ту-
угъанды. Спортну карате-кёкусинкай 
тюрлюсюне беш жылындан жюрюп 
башлагъанды. Аны биринчи тренери 
Османланы Мухтар болгъанды. Он-
бир жылында Герийланы Хусейинни 
къолунда аскер тутушуудан Россейни 
биринчилигин алгъанды. Россейни чем-
пиону болгъанды. Боксда, самбода да 
жетишимлиди. Бусагъатда тутушууну 
къатыш тюрлюлеринде сынайды ке-
син. Аны тренери уа атасы Тюменланы 
Хусейди. 

Тырныауузда тюбешиуде чемпи-
оннга кёп тюрлю соруу соргъандыла. 
Къонакъ, сабийлигини юсюнден айта, 
спорт, анда бир тюрлю бир жетишимге 
жетерге сюйсенг, низамлылыкъны бек 
излегенин, анга кёре адам эринмей, 
жигер болургъа кереклисин айтханды. 
«Сабийлигимде атам мени бек эртте 
къобарыучу эди. Ол заманда къачан 
бошаллыкъ болур бу деп, ыразы бол-
магъан заманларым да болгъандыла. 
Алай а кёп кючлю спортчула бардыла. 
Аланы хорлар ючюн, кёп ишлерге, къа-
рыуунгу, кесинги аямай, жарау этерге 
тийишлиди. Къарыу салса, адам этген 
муратына жетмей къалмайды. Хар не 
да андан башланады: аллынга уллу 
муратла салып, алагъа жетишир ючюн, 
къолунгдан келгенни этерге керексе».

Аны бла бирге тин саулукъну, сан 
саулукъну юсюнден да баргъанды ха-
пар. Альберт жаш адамланы, алдаулу 
тютюнлеге, ичгилеге берилмей, тюз 
жашау этерге, башхаланы да ол ызгъа 
сюерге кюреширге чакъыргъанды. 
Аны бла бирге иги да, кёп да окъургъа, 
халкъыбызны адет-тёрелерин билир-
ге да. Ол бусагъат заманны адамы, 
ол спортчумуду, устазмыды, башха 
усталыкъ бламы кюрешеди, башха 
тюйюлдю, неден да толу хапарлы бо-
лургъа, кёп окъургъа, билирге керегин 
да белгилегенди. Альберт, кёп жерледе 
болгъаны бла байламлы, бизни мада-
ниятыбызны, адет-тёрелерибизни ала 
бла тенглешдирир онгу болгъанын, 
ол жаны бла бизни ата-бабаларыбыз 
къурагъан юйретиу, жашау этиу ин-
ститут къалай бийикде тургъанын да 
чертгенди. «Сизнича заманымда мен 
китап окъургъа артыкъ берилмегенме. 
Артда ангылагъанма ол къалай керек 
болгъанын, суратлау хапарлы, поэзия, 
башха бир тюрлю билим берген китап-
ла да жашаудан хапар айтадыла. Ол 
жаны бла сен тюбеген адамларынгдан 
артха къалыргъа керек тюйюлсе», – 
деп, Альберт ары келгенлени окъургъа 
чакъыргъанды. 

Сабийле аны бош заманы болгъа-
нын-болмагъанын, бола эсе, ол къалай 
солугъанын, аны къалай ётдюргенин 
да соргъандыла. Ол жарау этмеген 
заманында да тутхан ишини юсюнден 
сагъыш этгенин, жер-жерлени кёре ай-
ланыргъа, таулагъа чыгъаргъа, тенгиз-
де солургъа сюйгенин, алай а жюреги 
излеген – жараула болгъанларын да 
айтханды. Ол сабийлени да, окъуугъа 
заран салмай, спорт бла кюреширге 
чакъыргъанды. «Керти спортчу неге 
да заман табаргъа керекди», – деген-
ди ол. 

Ата журтха, халкъыбызгъа сюйме-
кликни юсюнден айтханда, аны кел-
тирген махтауу жетишимли болур ол 
шартлагъа шагъатлыкъ этерге. Былай-
да миллетни юсюнден айтханда, Тюмен 
улуну бир иги иши тюшеди эсге – ол, 
малкъар халкъгъа кёчгюнчюлюкню 
къыйын жылларында этген болушлукъ-
лары ючюн, кезиулю тутушуудан сора 
чемпионну бел бауун Къазахстанны 
халкъына саугъагъа бергени. Аллай 
уллу ишлени уллу адамла этгенлери 
белгилиди. 

Бусагъатда уа Альберт, аны атасы 
Хусей, къарындашы Бийберт, башха 
спортчула да болушуп, Бабугентде 
спорт мекям ишлене турады. Къырал 
ахчагъа угъай, кеслерини къолларын-
дан бёлюннгеннге. «Мен тюрлю-тюрлю 
жерледе жарау бардырып тургъанма. 
Подвалда кюрешгенибиз да болгъан-
ды. Башха жерледе спортчулада бол-
гъан онгла бизде болмагъанларына 
жарсып тургъанма. Бюгюн алай бла 
элиме, миллетиме болушлукъ этерге 
онг берген Аллахха шукур!» – дегенди .  

Алай бла белгили спортчу аны бла 
тюбеширге келген жаш адамланы иги 
ишле этерге кёллендиргенди. 

«Бизни къонагъыбыз аллай адамды 
– анга санатны бек магъаналысы – 
спортда хорламгъа жетишиудю. Алай 
а ол бюгюн бизге жашауда спорт да, 
адамны билими да, инсан къурулушу 
да къол тутушуп, бирге баргъанларыны 
шагъатлыгъы болгъанды. «Эйнштейн» 
деп да анга бошдан айтмайдыла», – 
дегенди Тебердиланы Лейля.

Китапханачыла къонакъны бу кюн-
леде анга къызчыкъ туугъаны бла 
алгъышлагъандыла. Сора, чексиз 
ыразылыкъларын билдире, сыйлы 
къонакъгъа Мухаммад файгъамбар-
ны (Аллахны саламы анга болсун!) 
жашаууну юсюнден китапны саугъа 
этгендиле. Тюбешиу жылыулу халда 
ётгенди. Жаш адамла не жаны бла 
да сейир къонакъны хар сёзюне солуу 
алмай тынгылагъанлары анга берген 
намысларыны юсюнден айтады.

КЕРТИЛАНЫ Сакинат.

Жаш тёлюню ахшылыкъ этерге кёллендире
Тырныауузну Отарланы Саид атлы ара китапханасында Россейни аскер 

къол тутушдан чемпиону, «АСА лигада бек иги тутушуучу» деген атха тийиш-
ли, тутушну къатыш тюрлюлеринде хорламла бла къууандыргъан, белгили 
спортчубуз Тюменланы Хусейни жашы Альберт бла тюбешиу болгъанды. 
Аллай сейир адамла бла тюбешиулени «Сагъышланы бетлерин ача» деген 
ат бла баргъан проектни чеклеринде тырныауузчула терк-терк ётдюредиле. 
Алай а бу жол аты таурухха кирген къонакъ бла тюбеширге, анга тынгылар-
гъа, соруула берирге келгенлени саны къайда кёп эди – школчула, студент-
ле, спортчула, жамауатдан да Альбертге хурмет этгенлени къаууму.

«Анамы сыртыма кётюрюп, Меккагъа элтсем да, 
бир кюн къыйынын къайтараллыкъ тюйюл эдим»

 Къадар



Журтубуз

Халкъыбызны бурунлугъуну шагъатлары
Кёнделен аягъында кёп жылланы сю-

елгендиле кешенеле. Бюгюнлюкде уа 
ала жокъдула, мурдорлары окъуна къал-
магъандыла. Ала къайры кетген болурла? 
Кеслерин да кимле, къачан ишлеген болур-
ла? Сорууларыма жууап излей, къауум жыл 
мындан алда Кёнделеннге барып, сабий за-
манларында, кешенелени ичлерине кирип, 
ойнап айланнган къауум абадан адамгъа 
жолукъгъан эдим. Бу хапарны аланы айт-
ханлары кёре жазама.

Кешенеле тёгерек ишленип эдиле. 
Кеслери да къая ташладан къаланн-

гандыла. Ичлерини кенгликлери - беш, 
бийикликлери уа алты метр чакълы бир 
эдиле. Башларында уа – ташдан чукуйла-
ры. Не къаты жауунда да ичлерине жауун 
ётмегенди.

Адам ичине эркин кирирча, жерден бир 
къулач бийикликде терезелери болгъанды-
ла. Къабыргъаларыны къалынлыкълары 
эки къарышдан артыкъ эди.

Ичлеринде бир жукъ жокъ эди. Бол-
гъан эсе да, ала ары дери да тоналып 
эдиле. Революциядан сора уа адамла 
кешенелени бузуп, тёбен эллиле юй мур-
дорлагъа салгъандыла, хунала ишлегенде 
хайырланнгандыла. Ангылаулары болгъан 
адамла кюрешген эдиле: «Тиймегиз, ала 
къабырладыла. Къабыр ташны юйюнге 
салсанг, юйюнг къурур», - деп.

Болсада  революцияны ал жылларында 
дин бла, эфендиле бла кюреш башланн-

ганды. Ол «жахил таурухлагъа» ийнанмагъ-
анла да чыгъадыла. Аллайладан бир къау-
уму, абаданла, айта тургъаннга да къулакъ 
салмай, аны къой да, аланы хыликкя этерге 
кюрешип, кешенелени бузуп, башында айт-
ханымча, ташларын юйле, журтла ишлегенле 
хайырланнгандыла. Аладан бир жангызы да 
онгмагъанды. Аргъы дуниягъа кетгенлени 
жатхан жерлерин къозгъаргъа жарамайды.

Кешенеле бла байламлы халкъда дагъыда 
бир сейир хапар жюрюйдю. Онтёртюнчю 
ёмюрню ахырында Акъсакъ Темирни  аскер-
лери битеу Азияны къолгъа этип, бу тийрелеге 
жетгендиле. Басхан ауузуну адамлары сауут 
туталгъан эр кишиле бири къалмай чыгъа-
дыла къазауатха. Битеу Азияны къолгъа этип 

келгенле бла ала арсланлача сермеше эдиле.

Алай жюз мингле бла саналгъан душман 
аскерин хорларгъа кюч жокъ эди. Кёп 

сермешгенден сора, уланла таула таба ых-
тырылып тебирейдиле. Ол заманда тардан, 
эрча кийинип, жюзге жууукъ тиширыу чыгъ-
ады. Садакъдан учхан окъча, акъ жамычысы 
бла алда биреу барады. Ол аланы башчы-
ларыды. Табыналаны Кертибийни къызы 
алтынчач Атийма. Онг къолун да къылычы 
бла алгъа созуп, жаудан къанын алыргъа 
ашыгъады. Къалгъанлары да андан артха 
къалмазгъа кюрешедиле.

Ала, жел ургъанлай жетип, душман ара-
сына кирдиле да, узун бичакълары бла 

солуна-онгуна сермей, алларына тюшгенле-
ни къыра тебиредиле. Къысха заманнга иги 
кесеклерин къырып, азиячыланы кёнделен 
сууундан иги кесек энишге сюредиле.

Акъ жамычылы атлы уа барындан да 
къаты сермешеди. Силдегени бла жаудан 
адам тёнгеретмей къоймайды. Аны алай 
этгенин кёргенле, чыгъып, бетден бетге 
сермеширге базынмайдыла.

Сора бир къаууму узакъдан садакъла бла 
атып урадыла. Жютю темир бурунлу садакъ 
окъла терен кирген эдиле атлыны этине. Ол 
тентиреген да бир этди, алай жыгъылмады. 
Энишге ийилди, онг къолунда къылычын да 
ычхындырмады, сол къолу бла атны жал-
къасындан къаты тутду. Аны онгсуз болгъа-
нын кёргенде, душманла юсюне чапдыла. 
Алай нёгерлери аладан алгъаракъ болдула 
да, жауну къолуна тюшюртмей, алайдан 
къутултуп, Кёнделен башында жашырын 
дорбуннга элтдиле.

Жарсыугъа, жаралары терен болуп, къа-
ны кёп кетип, ючюнчю кюн ол анда ёледи. 
Нёгерлери дорбун ичинде таш къабыр  этип 
басдырадыла.

Жигит къызны хапары, атадан балагъа 
айтыла, кёп ёмюрледен бери халкъны 

ауузунда сакъланып келеди. Ол тийреледе 
болгъан таулула Атийманы къабырына 
барып, бузулгъан жерлерин тап этип, аны 
къатында намаз этип, керти дуниягъа кет-
ген жигит къызгъа Аллахдан жаннет тилеп 
болгъандыла.

Бу хапарны манга айтханладан бири жюз 
жыл жашап дуниядан кетген Жашууланы 
Сейит эди.  Урушну аллында жыллада ол ата-
сы бла ол тийреледе бичен ишлей болады. 

Жауун жаууп, дорбуннга киредиле. Къа-
бырны оюлгъан ташларын жерине салып, 
аны юсюнден жашына хапарны ол айтханды. 
Биз да андан эшитгенбиз.

Ол жыл алайда бардырылгъан сермешге 
таулула элек уруш дегендиле. Алай 

нек айтхандыла? Ол заманлада аскерчиле 
сермешген кезиуде кеслерин сюнгюден, са-
дакъ окъдан, къылычдан сакъларгъа темир 
къалкъанла жюрютгендиле. Сюнгю неда 
башха сауут анга тийсе, артха чартлагъанды 
эм ол адам саууту бла дагъыда къалкъаны 

болгъанны къайтарып урургъа боллукъ эди. 

Ол алай болмаз ючюн, таулула уа къал-
къанны тешикчикле этип тешип, сахти-

янны ууакъ жырып, аны бла къалкъаннга 
къыл аркъанны къысхандыла. Тешиклери 
болгъаны ючюн а къалкъаннга элек къал-
къан дегендиле. Анга тийген сюнгю жипге 
илинип къалгъанды. 

Къалкъаны болгъан а сюнгю ычхыннгын-
чы, аны иесин къамасы бла ургъанды. Таулу-
ла аллай къалкъанланы кешенеле къатында 
бардырылгъан сермешде хайырланнганды-
ла. Элек уруш деп да андан айтылгъанды. 

Андан бери кёп ёмюр озду. Сабийден 
къарт бола, тёлюле бир бирлерин алыша 
барадыла. Кешенеле уа, халкъыбызны бурун 
заманларыны шагъатлары, Басхан ауузуну 
къалауурларыча, сюеле эдиле тар ёзенинде. 

Желлени жалагъанларына, жауунланы 
жуугъанларына, кюнню иссисине, сууугъу-
на кеслерин хорлатмай. Ишлей биле эдиле 
бурун заманланы адамлары. 

Алай жыйырманчы ёмюрню отузунчу-
къыркъынчы жылларында кешенелеге 

дагъыда бир жау чыкъды. Ол а барысындан 
да кючлю эди, анга уа, ташдан ишленнген-
ликге, кешенеле чыдаялмадыла. 

Оюлдула, чачылдыла, жер башындан 
думп болдула. Жахиллик эди аны аты. Бир 
къауумла аланы ойдула, ташларын юйле-
рине ташып, хунала, журтла ишледиле. Аны 
бла тарыхыбызны бир кесегин жокъ этдиле. 

Ма алай болдула Кёнделен аягъыны кеше-
нелерини къадарлары. Аладан къалгъан а 
жаланда бу сурат. 

ОСМАНЛАНЫ Хыйса.

РФ-ни Табийгъат байлыкъла 
эмда экология министерствосуну 
пресс-службасындан бизге бил-
диргенлерине кёре, бу кюнледе 
къыралны «Приэльбрусье» эм 
бийик паркы къуралгъанлы 40 
жыл болады.

– Приэльбрусье» миллет парк 
ара Кавказны табийгъатыны 
белгилеринден бириди. Анда 
уруннган бийик профессионал-
ланы харкюнлюк къыйынларыны 
хайырындан сакъланнгандыла 
тамашалыкъ энчи экосистема, 
ол санда Россейни эм бийик тауу 
Элбрусну халы да. Аны бла бирге 
заповедникни жерлери бусагъат-
да экология туризмни сюйгенлени 
саулай къыралдан кесине тарта-
ды, - дейди РФ-ни табийгъат бай-
лыкъла эмда экология министри 
Александр Козлов. 

Заповедникни къуллукъчулары 
табийгъатда биология, гидро-
логия, экология жаны бла да 
къоркъуулу болумла жанлы илму 
тинтиуле бардырадыла. 

«Приэльбрусьеде» аз тюбеген, 
энчи сакъланнган жаныуарла бар-
дыла. Ал азиялы арслан, кавказ 
агъач киштик, кавказ къашха эчки, 
кавказ къундуз, уллу биттиркоч эм 
башхала. Къызыл китапха кирген 
къанатлыла да тюбейдиле: сары 
илячин, къара чыгырбаш къуш, 
акъ къуйрукъ къуш, мыллыкчы 
къуш, бёрюкют, палапан къуш. 
Аз тюбеген битим хансланы ара-
ларында Кавказны эндемиклерин 

белгилейдиле: ит дугъум, кав-
казны зылкъылдысы, къонгуроу 
гюллени тюрлюлери.

Заповедникни табийгъаты тау-
лыжала бла байламлы спортну, 
жаяу жюрюуню, атда барыуну 
сюйгенлени, къаячыланы да эм 
жаратхан жерлериди. Табийгъат-
ны бла деменгили Минги тауну 
ариулугъун кёрюрге сюйгенле да 
бери кёп келедиле. Быйылгъы 
жылны юч жай айына миллет 
паркга келгенлени саны 192 минг 
адам болгъанды.

Солургъа келген къонакъланы 
къоркъуусузлукъларын жалчытыр 
ючюн, табийгъатны сакълар му-
ратда да анда жарашдырылгъан 
кёп тюрлю жерлени къурау эм 
паспортлау жаны бла тохтаусуз иш 
барады. Жаяу жюрюуню жолла-
ры, экология, турист маршрутла, 
бивуакла бла солуу майданла да 
эсепленедиле.

– «Приэльбрусье» миллет парк   
бош жер тюйюлдю, ол бизни ба-
рыбызны да ёсе келген тёлюню 
аллында жуууаплылыгъыбызды. 
Аны сакълап, тёлюлеге ётдюрюу 
а борчубузду. Бу жылланы ичинде 
бизни миллет паркыбыз регионну, 
табийгъатыбызны эм экология-
бызны аламат хазнасы эм белгиси 
болгъанды. Жетишимлерибиз бла 
ёхтемлене, табийгъат байлыгъ-
ыбызны сакълай, алгъа атлауда 
жангы умутла этебиз, - дегенди 
«Приэльбрусье» паркны таматасы 
Асанланы Мурат.

Белгилеу

Къудуретни къоруулаугъа
уллу кёллю болмай Бу кюнледе Басханны гидроэлектро-

станциясына 95 жыл толгъанды. Аны 
биринчи гидроагрегаты 1936 жылда 20 
сентябрьде ишлеп башлагъанды эм бю-
гюнлюкде Россейни эм эрттегили ГЭС-
леринден  бирине саналады. Аны баш 
магъанасы республиканы эмда башха 
бир къауум жерни энергокюч бла сылта-
усуз жалчытыргъа эди. Кеси да ГОЭЛРО-
ну планы бла ишленнгенди. 

ГЭС деривация схема бла къуралгъанды, аны 
узунлугъу 10 километрге жетеди. Комплексде 
ючюшеркилометрлик алты тоннель, юч акведук 
эм алты километр бла жарым арыкъла бардыла. 
Аны кючю жаланда 25 МВт ток берирге жете эсе 
да, ол 1960 жылгъа дери Ставропольну энергоси-
стемасыны баш электростанциясыны орунунда 
ишлеп тургъанды. Ол Минерал Суула регионда 
темир жолланы ток бла жалчытханды.

Гидростанцияны тарыхы 20 ёмюрден башла-
нады. 1911 жылда инженер Ляпушинский Влади-
кавказны темир жолларын ток бла жалчытырча 
ГЭС-ни проектини юлгюлерин жарашдыргъан 
эди. Анга кёре 1918 жылда станцияны салыр-
гъа жер сайларча, Басхан, Къобан эм Малка 
сууланы боюнларында тинтиуле да бардырыл-
гъандыла. Болсада аланы эсеплери къурулушну 
башларгъа ёхтемлендирмегендиле. Алай бла 
он жылдан сора, 1928 жылда, проект жынгыдан 
игилендирилип, тинтиу ишле башланнганды-
ла, эки жылдан а объектде къурулуш къолгъа 
алыннганды. Жумушланы асламысы адам 
къолу бла этилгендиле.  Анга къоншу элледе 
жашагъанла, Днепрогэсден, Москвадан  метро 
къазыучула, Донбассдан шахтачыла, саулай 
алып айтханда, жюзле бла специалистле къа-
тышхандыла. 1936 жылда аны биринчи гидроа-
грегаты жарашдырылады, эки жылдан сора ГЭС 
толу кюч бла ишлерча болгъанды. 

Тёрт жылдан сора, Уллу Ата журт урушну 

 Электрокюч

Республиканы айныу ызында ГЭС-ни тарыхы магъаналыды

кезиуюнде, Басхан ГЭС эки кере чачдырылгъан-
ды. 1942 жылда августда немислиле станциягъа 
жууукълашханларында, анда уруннганла плотина 
бла сууну уллу басым бла жиберген быргъыланы 
бузгъандыла. Экинчи кере уа 1943 жылда немис-
лиле къачаргъа тюшгенде, аны чачып кетгендиле. 
Бир айдан ГЭС жангыртылып башлагъанды. Ол 
жыл окъуна декабрьде Армениядан келтирилген 
7,5 МВт ток берген биринчи гидроагрегат сетьге 
къошулгъанды, 1947 жылда уа толу производство 
кючге чыкъгъанды. 

Алай бла алтмыш жылны ичинде Россейни бир 
энергосистемасын сылтаусуз ток бла жалчытханды. 
2010 жылда аманлыкъчылыкъ ишни хатасындан 
аны эки гидроагрегаты да низамдан чыгъарылгъан-
дыла. Алай бла "РусГидро" биригиуню кючю бла 
эки жылны ичинде анга комплекс халда тынгылы 
ремонт этилгенди. Аны чеклеринде, мекямдан 
сора да, оборудованияны, устройстволаны, ол 
санда трансформаторланы, гидроагрегатланы эм 
гидромеханиканы окъуна жангыртыргъа тюшгенди. 
Аны хайырындан станцияны кючю 25-ден 27 МВт-ха 
кёбейгенди.

Алай бла 2012 жылдан башлап бюгюннге дери 
Басхан ГЭС Россейни бир электросетьлерини са-
нында абонентлени ток бла жалчытыуда борчун 
толтурады.

КУРДАНЛАНЫ Сулейман хазырлагъанды.

Ангылатыу

Энине: 5. Жантау. 6. Агъырыкъ. 10. Заран. 11. Ныгъыш. 12. Чыганлыла. 15. Тыр-
ман. 18. Жыйгъыч. 19. Сайлама. 20. Жангызлыкъ. 21. Алгъышлау. 24. Жарашыу. 
26. Къапчыкъ. 27. Ачытхы. 31. Шумсузлукъ. 33. Жамау. 34. Карат. 35. Алатау. 36. 
Тамара. 

Ёресине: 1. Адамлыкъ. 2. Уйгъурлу. 3. Къарам. 4. Чыпын. 7. Тартыу. 8. Къанатлы. 
9. Къыргъыз. 13. Тансыкълыкъ. 14. Жыгъышыучу. 16. Сапыран. 17. Амалсыз. 22. 
Къалауур. 23. Шаптал. 25. Ахырат. 28. Душман. 29. Къурман. 30. Чамла. 32. Къаура.

ЭНИНЕ: 5. Малкъарда беш ау-
уздан бири. 6. Азиядан жайылгъан 
уллу ит. 9. Кереги тенгли бир. 10. Би-
чен жыйыуда хайырланылгъан зат. 
11. Багъалы металл. 12. «Къабыучу» 
ханс. 16. Агъач терекни тюрлюсю. 
18. Жаз жылыуу келгенден сора 
жаугъан къар. 19. Уруш, сермеш. 
20. Кесинг да эслемей, бир терс иш 
этиу. 21. Эртте заманлада аскерчи. 
22. Учханда керек зат. 25. Татлы жи-
лек. 30. Аскер училищеде окъугъан 

жаш адам. 31. Элни кюн аз тийген 
салкъын жери. 32. Хар кинотеатрда 
барды ол. 33. Татлы суу. 34. Женгсиз 
жылы огъары жан. 

ЁРЕСИНЕ :  1.  Эслиликни кёр-
гюзтген оюн. 2. Узун уру. 3. Сахна 
санатны бир тюрлюсю. 4. Жарагъа 
керек зат. 7. Сабий дауур. 8. Эсир-
тмеген, алай а къайнагъан ичги. 13. 
Муслийманла ораза тутуучу ай. 14. 
Тилибиз, динибиз, адет-тёребиз да 
бир халкъ. 15. Жерде тирлик ёс-
дюрген уста. 17. Адамны терисин 
саргъалтхан ауруу. 23. Дагъыстанда 
жашагъан миллетледен бири. 24. Та-
улула бек сюйген тепсеу. 26. Тюркде 

уллу шахар. 27. Бир-бир адамлада 
тюбеген энчилик. 28. Ётюрюксюз 
зат. 29. Эшикге, терезеге керекли 
зат. 

Хайырлы башламчылыкъла

Къабарты-Малкъарда быйыл ав-
густда, июль ай бла тенглешдиргенде, 
багъала 0,1 процентге ёсгендиле, деп 
билдиргендиле РФ-ни Банкыны бизни 
республикада бёлюмюнден.

Тергеулеге кёре, тахта кёгетле (быхы, 
хобуста, чюгюндюр, картоф) учузуракъ 
болгъандыла. Тирлик жыйыу къыстау 
баргъан кезиуде ол да сейир тюйюл-
дю. Чыгъарыу кёбейгени себепли, сют 
эмда къаймакъ да аз-маз учузуракъ 
турадыла.

Тауукъ жумуртхаланы багъасына 
уа къошулгъанды. Тийишли предпри-
ятияла къанатлыланы ашларына эмда 
логистикагъа этген къоранчларын про-
дукцияны багъасына кёчюргендиле. 
Дагъыда окъуу жыл башланнганы бла 
школланы эмда садиклени жанындан 
жумуртхалагъа сурам чыкъгъанды.

Аш-азыкъ рынокдан тышында болум-
гъа къарагъанда, смартфонла эмда 
телевизорла багъаракъ болгъанлары 
эсленеди. Ол а сатыучуланы къоран-

члары кёбейгени эмда сомну сыйы 
аз-маз тюшгени ючюндю. Тюклю тонла 
уа учузуракъ болгъан эдиле. Аны сыл-
тауу – жылны кезиую эмда былтыргъы 
товарланы сатып кетерир кереклиси.

Хакъ тёленип берилген жумушланы 
багъалары тюшгенди. Сёз ючюн, узакъ 
жолгъа тебиреген поездлени билетле-
ри; аланы адамла асламысында бир-
эки ай алгъа аладыла. Аны ючюн а ала 
учузуракъ келедиле. Къара тенгизни 
жагъасында солуу бла да иш алай 
болгъанды. Дагъыда бир-бир теле-
коммуникация операторла кеслерини 
жумушларын учузуракъ этгендиле.

Республикада жыллыкъ инфляция 
7,2 процентди. Шимал Кавказда орта 
кёрюмдю бла тенглешдиргенде, андан 
азыракъды, алай битеуроссей кёрюм-
дюден а бийигирекди. Россейни Банкы 
аны мардасында тутар умутда тийишли 
ахча-кредит политиканы бардырып 
турлукъду.

УЛБАШЛАНЫ Мурат.

Нальчикде Жаш тёлюню юйюнде 
ишчи тюбешиуде жаш тёлюню  аман-
лыкъладан тыйыуну мадарлары, бу 
ишде ведомстволаны араларында 
байламлыкъланы кючлеуню соруулары 
сюзюлгендиле.

Анга жаш тёлюню ишлери жаны бла 
министрни орунбасары Ахметланы Артур 
эмда КъМР-де Ич ишле министерствону 
келечилери къатышхандыла. Сёз профи-
лактика жумушланы бирге бардырыуну, 
жаш адамлагъа насийхатчылыкъны 
юслеринден баргъанды. 

Тюбешиуге къатышханла жаш тёлюню 
юйретиуде жууаплы органланы арала-

рында хайырлы байламлыкъла къурауну 
юсюнден айтхандыла.  Ушакъны кезиу-
юнде насийхатчылыкъны эм ангылатыу 
жумушланы игилендириуге бурулгъан 
башламчылыкъла этилгендиле. Акъыл-
балыкъ болмагъанла бла ишлегенлени 
билимлерин ёсдюрюуню, ол жаны бла 
юйрениуле бла семинарла къурауну 
юслеринден да баргъанды сёз. 

Ангылатыу ишге жамауат эм волонтёр 
къымылдауланы къатышдырыргъа кере-
клиси да айтылгъанды. Ол а ёсюп келген 
тёлюде инсанлыкъ ниетлени къураргъа 
себеп этеригин чертгендиле тюбешиуге 
къатышханла.

Уголовно-толтуруучу системаны бор-
чларын толтургъан кезиуде жан берген 
къуллукъчуларын эсде тутууну кюнюне 
жоралап, Аманлыкъчыланы терсликле-

рине жолукъдуруу федерал службаны 
КъМР-де Управлениясында «Эсде тутууну  
чабыуу-2026» эришиуле къуралгъандыла. 
Быйыл бу кюн энчи аскер операцияда жан 
берген аскерчилеге аталгъанды. 

Нальчикде солууну паркында ведом-
ствону учрежденияларыны ишчилеринден 
къуралгъан он къауум жыйылгъанды. Ала 
узунлугъу юч километрге жетген жолну чап-
хандыла. Спортчуланы футболкаларында 
борчларын толтургъан кезиуде ауушхан 
ишчи нёгерлерини суратлары бар эди. 

Аладан 5-си СВО-гъа къатышханладыла.
- Ала уголовно-толтуруучу системада 

къуллукъ этгенлени тизмесинде ёмюрлеге 
къалгъандыла. Бюгюн а аланы ишлерин 

биз андан ары бардырабыз, законлукъну 
сакълайбыз, къыралыбызгъа къуллукъ 
этебиз,-дегенди УФСИН-ни бёлюмюню 
тамата инспектору Арина Насибова. 

Алай бла эришиуледе эм терк энчи 
буйрукъла толтургъан «Вулкан» къауумну 
къуллукъчулары болгъандыла. Алчыланы 
алгъышлап, Управленияны башчысыны 
орунбасары Аслан Канкулов сёлешгенди. 
Ол борчланы толтургъан кезиуде жан бер-
ген ишчи нёгерлерин эсде тутуу артыкъда 
магъаналы болгъанын чертгенди. 

Мени борчуму айлыгъымдан, банк кар-
тамдан да бирге тыяргъа боламыдыла? 
Быллай сорууну сюд приставлагъа терк-
терк бериучюдюле. Ол себепден Сюд при-
ставланы федерал службасыны КъМР-де 
Управлениясыны келечилери анга жууапны 
хазыр этгендиле.

- Сюд пристав борчну инсанны айлыгъ-
ындан тыяргъа, аны бла бирге уа банк 
картасында болгъан ахчадан алыргъа 

эркинди. Алай аны ёлчеми файданы жар-
тысындан озмазгъа керекди. Бир-бир ке-
зиуледе, сёзге, алиментле ючюн -  70 про-
центден. Алай инсанны счётуна кезиулю 
айлыкъ ётдюрюлгюнчю, анда ахча бар эсе, 
бу чекле салынмайдыла. Ол 229-чу номер-
ли федерал законну 70-чи, 98-чи эм 99-чу 
статьяларында белгиленеди, -дегендиле 
бизге ведомствону пресс-службасындан.

 ТИКАЛАНЫ Фатима хазырлагъанды. 

 УФСИН

Атлары тизмеде сакъланырыкъды

 Сюд приставла

Борчну хакъдан, 
къысдырыкъда да тыяргъа эркиндиле

Тергеуле

Тахта кёгетле – учузуракъ, 
жумуртхала уа – багъаракъ

КЪОНАКЪЛАНЫ Хасан  

Кёрмюч 

Ариулукъ, кертилик эмда ниет тазалыкъ

 Аш хазнабыз

 Росгвардия

Халкъыбызны эсинде къаллыкъ адам-
ларыбыздан бири болгъанды Хаджила-
ны Асланны жашы Даниял. Ол не бир 
уллу жазыучу, тарыхчы, жамауат къул-
лукъчу, илмучу да тюйюлдю. Болсада, 
тутхан ишине жаны бла берилген адам, 
аты айтылгъан жазыучугъа, алимге тенг 
болуп къалады. 

Даниял жаш заманында Ленинград-
да окъугъан кезиуюнде аты айтылгъан 
Эрмитажда къара ишле бла кюреше, 
окъууун алай бардыргъанды. Сурат 

искусствогъа сюймеклиги ол заманда 
жаратылгъанды. Айтхылы суратчыланы 
ишлери бла шагъырей болгъанды. Ата 
журтуна къайтханда, кеси художникле-
рибиз бла шагъырей бола, аз-аздан 
жыйышдыра, Ленинградда жыйгъан су-
ратлары бла бирге, мында, Тырныаууз-
да, биринчи энчи сурат кёрмюч ачады. 

Алай бла Хаджиланы Даниял къуру 
бизни республикада угъай, къыралда 
да аты айтылырча уллу сурат хазна 
жыйышдырады. Жюзле бла саналгъан 
суратлары бла кёп шахарлада кёрмюч-
ле къурагъанды. Аны ол ишине къырал 
жанындан уллу багъа да берилгенди. 
Ол Илмуну бла искусстволаны Петров 
академиясыны член-корреспонденти бо-
лады. Бек уллу мураты - Тырныаууз ша-
харда кёрмючле юйюн къурарча ишин 
этип, кёп кюрешгенди. Жарсыугъа, аны 

ол мураты толмай къалгъанды. Ишини 
магъанасы уа не эди - искусствогъа, ари-
улукъгъа, кертиликге, ниет тазалыкъгъа 
жаш тёлюню кёлюн ачаргъа. 

Бюгюнлюкде Даниялны жашы Хасан, 
къызы Мариям аталары тутхан ишни 
бардырадыла, ол жыйгъан сурат хаз-
нагъа сакъ къарайдыла, тюрлю-тюрлю 
кёрмючле къурайдыла. 

Бу кюнледе Нальчик шахарда да Бу-
сагъатдагъы искусствону павильонунда 
Даниял жыйышдыргъан суратладан къу-
ралгъан кёрмюч ачылгъанды. Белгили 
художниклерибиз – Акъкъызланы Керим, 
Руслан Цримов, Суратлау искусствола-
ны музейини ишчиси Нина Леонтьева, 
Бусагъатдагъы искусствону павильонну 
модератору Диана Шебзухова кёрмючге 
уллу багъа берип сёлешгендиле. Хаджи-
ланы Даниял башлагъан ишни бардыр-
гъанлары ючюн аны къызына, жашына 
да уллу ыспас этгендиле. 
Суратланы МАМАЙЛАНЫ Алий алгъанды.

Росгвардияны КъМР-де Управлениясындан билдиргенлерича, 
сауутлары болгъан инсанла аны энчи аскер операцияны керекле-
рине берирге боллукъдула. Ведомстводан билдиргенлерича, сауут 
кемчиликсиз ишлерге керекди. Бютюнда ата журтлу эм тыш къы-
раллы 12/70 эм 12/76-калибрли ушкоклагъа сурам уллуду. Сауутну 
инсан кеси сайлагъан аскерчи бёлюмге саугъаларгъа да болады.  

Инсан ол жаны бла оноууну юсюнден Росгвардиягъа неда лицен-
зия-эркинлик бериу арагъа белгили этерге керекди. Аланы бёлюм-
лери битеу районлада бардыла. Билдириуню лицензия-эркинлик 
бериу арагъа келип жазаргъа, неда Госуслуги порталны онглары 
бла хайырланыргъа болады. 

  Лицензия-эркинлик бериу араны районлада бёлюмлери бу жер-
леде орналыпдыла:

Нальчик ш., Калининградская орам, 49-чу мекям;
Басхан ш., Ленин атлы орам, 61-а номерли мекям;
Прохладный ш., Ленин атлы орам, 153-чю мекям;
Нарткъала ш., Ленин атлы орам, 33-чю мекям;
 Терек ш., Канкошев атлы орам, 61-чи мекям;
Майский ш.,  Трудовая орам, 56-чы мекям;
Тырныаууз ш.,  Элбрус проспект, 70-чи мекям;
Залукокоаже эл, Комсомольская орам, 3-чю мекям;
Къашхатау,  Мечиланы Кязим атлы орам, 108-чи мекям.

ТИКАЛАНЫ Фатима хазырлагъанды. 

Къабарты-Малкъар Республиканы Цифралы айнытыу, байлам-
лыкъла эмда асламлы коммуникацияла министерствосуну, «КъМР-
Медиа» ГКУ-ну, КъМР-ни Журналистлерини союзуну, «Заман»,  
«Кабардино-Балкарская правда», «Адыгэ псалъэ», «Советская 
молодёжь», «Горянка» газетлени, «Литературная Кабардино-Бал-
кария», «Ошхамахо», «Минги-Тау», «Солнышко», «Нур», «Нюр» 
журналланы, «Къабарты-Малкъар» ВТК-ны, «КъМР-инфо» ин-
формация агентствону, «Эльбрус» китап басманы коллективлери 
«Заман» газетни корректору ЗЕЗАЛАНЫ Лидиягъа, НАСТАЛАНЫ 
Боранны къызына, аны къарындашы НАСТАЛАНЫ Боранны 
жашы Рамазан дуниясын алышханы бла байламлы, уллу бушуу 
этип, къайгъы сёз бередиле. 

Кёп болмай Челябинск шахарда къол тюйюшден  
дунияны  чемпионаты бла биринчилиги болгъанды. 
Анга 25 къыралдан 400 чакълы спортчу къатыш-
хандыла.  Ол санда Россейни жыйымдыкъ коман-
дасыны санында баргъан Къабарты-Малкъардан 
21 спортчу ахшы кёрюмдюле бла къайтхандыла.  

Алай бла дунияны биринчилигинде Улбашланы 
Артур, Айдамир Хацуков, Алан Бетуганов,  Самир 
Шорданов - биринчи, Чабдарланы Магомет, Аджи-
ланы Амин - экинчи эм Марат Касботов ючюнчю 
жерлеге чыкъгъандыла.  

Спортчуланы тренерле Герийланы Хусейн, Жап-

пуланы Алий,  Руслан Бетуганов, Анзор Тхашугоев, 
Мурат Коцев эм Казбек Шомахов юйретедиле.

МАГОМЕТЛАНЫ Сулейман. 

Къарачайлыланы бла малкъарлыланы жашау 
турмушлары буруннгулу болгъанларын кёргюзтген 
кёп ахшы шарт барды. Сёз ючюн, бишлакъ бишир-
ген бизде болмаса, бир миллетде да жюрюмейди. 
Аны къалай этилгенин бюгюнлюкде хар тиширыу 
да биледи, деп айтыргъа къыйынды. Аны амалтын, 
бара-баргъан заманда алагъа жарар деген мурат 
бла, бишлакъ къалай биширилгени бла газет окъуу-

чуларыбызны шагъырей этерге сюебиз.
Биринчиден, беш-алты къургъакъ картофну тыш 

къабугъун артып, чоюннга салып, кёп суу къуймай 
биширесе. Бишгенден сора, отдан алып, къалгъан 
сууун сюзюп тёгесе, гулмагы къалмазча кючлю эзесе. 
Башха чоюннга бир литр суу къуюп, аны отха саласа. 
Ол къайнап тебирегенлей, кесинги  жюрегинг сюй-
генча бир атым туз къошуп, анга эзилген картофну 
къотараса, акъырын-акъырын къатышдыра, тюбюнде 
отну да сериуюн этесе. Агъач къалакъ бла къатыш-
дыра, бир къолунг бла аз-аз себе, ун къошаса. 4-5 
такъыйкъа чакълы бир заманны аны булгъай турсанг, 
ол къалын болуп, бишген белги берип башлайды. Ол 
сагъатда 100 грамм ууакъ этилген, башы аллыннган 
бишлакъны къошуп, къалакъ бла булгъап, иги къа-
тышдырыргъа керекди. Бишлакъны къошхандан 
сора отну селейтип къойсанг жарарыкъды. Алай 
этсенг, бишлакъ исси чоюнну тюбюне жабышмайды, 
кюймейди. Чоюнну иссилигинден кеси эрип, созулуп 
тамамланады. Андан сора уллу агъач къашыкъ бла 
табакълагъа къуюп, ортасына да чайкъалгъан сары 
жауну гыртчыгъын саласа. Тепсиге юй гыржыны бла 
биширилген бишлакъны салып эм сыйлы къонакъны 
сыйларгъа боллукъду.  

Эм кючлюлени арасында – алчыла Сауутланы – энчи аскер 
операцияны кереклерине

Биширилген бишлакъ 


